
O‘ZBEKISTON — FRANSIYA: KENG QAMROVLI HAMKORLIK YANADA RIVOJLANADI, 

IKKI TOMONLAMA MUNOSABATLAR STRATEGIK SHERIKLIK DARAJASIGA KO‘TARILADI

Davomi 2-betda

Davomi 2-betda Davomi 4-betda

Oʻzbekiston va Fransiya. Bu ikki mam-
lakatni bir necha ming kilometr masofa 
ajratib tursa-da savdo-iqtisodiy, madaniy 
aloqalar tarixi uzoq oʻtmishga borib taqala-
di. Xususan, Sohibqiron Amir Temur Fran-
siya qiroli Sharl VI bilan maktub almashib, 
mamlakatlar oʻrtasidagi savdo-iqtisodiy 
aloqalarni rivojlantirishga eʼtibor qaratgan. 
Yevropaning boshqa davlatlariga qaragan-
da Fransiyada buyuk Sohibqiron va temu-
riylar haqida koʻplab ilmiy, badiiy asarlar 
yaratilgan, buyuk jahongirning davlatchilik 
siyosati chuqur oʻrganilgan. Aynan ushbu 
yurtda Sohibqiron sharafiga ilk bor oltindan 
haykal ishlangan.

Fransiya mamlakatimiz mustaqilligini 
ham birinchilardan boʻlib, 1992-yil 3-yan-
varda eʼtirof etgan. Davlatlarimiz oʻrtasidagi 
diplomatik munosabatlar 1992-yil 1-martda 
oʻrnatilgan boʻlib, 1992-yil iyunda Fransi-
yaning Oʻzbekistondagi elchixonasi, 1995-
yil mart oyida esa Oʻzbekistonning Fransi-
yadagi elchixonasi faoliyat boshlagan.

Bugungi kunda Oʻzbekistonda Fransiya 
kapitali ishtirokidagi 47 korxona, jumladan, 
toʻliq Fransiya sarmoyasi asosidagi 17 kor-
xona faoliyat koʻrsatmoqda. Joriy yil aprel 
oyida Toshkentda Fransiya Tadbirkorlar 
harakati — “MEDEF International” bilan 
hamkorlikda tashkil etilgan biznes forumda 
35 dan ortiq Fransiya kompaniyalari va-
killari ishtirok etdi. 

Fransiya taraqqiyot agentligi (AFD) 
bilan imzolangan 2023-2025-yillarga 
moʻljallangan hamkorlik dasturi doirasida 
qiymati 1 milliard yevrodan ortiq loyihalarni 
amalga oshirish rejalashtirilgan.

Bugungi kunda Oliy Majlis 
Senati va Qonunchilik palatasida 
“Oʻzbekiston — Fransiya” doʻstlik gu-
ruhlari faoliyat koʻrsatmoqda. 

Keyingi yillarda jadal rivojlanib borayot-
gan Oʻzbekiston — Fransiya munosabat-
larida Oʻzbekiston Respublikasi Prezidenti 
Shavkat Mirziyoyevning 2021 va 2022-yil-
larda Fransiyaga amalga oshirgan rasmiy 
tashriflari muhim ahamiyatga ega boʻldi. 

Jumladan, oʻtgan yil 22-noyabr kuni 
Parijdagi uchrashuv chogʻida ikki davlat 
rahbarlari oʻzaro manfaatli hamkorlikni 

yanada kengaytirish, munosabatlarni yuk-
sak darajadagi keng qamrovli sheriklik 
ruhida rivojlantirishga kelishib olgandilar. 
Oʻzbekiston  Prezidenti Shavkat Mirziyoyev 
Fransiya Prezidenti Emmanuel Makron-
ni oʻzi uchun qulay vaqtda tashrif bilan 
Oʻzbekistonga kelishga taklif etgandi.

Fransiya Prezidentining yurtimizga 
tashrifi asosiy tadbirlari 2-noyabr kuni 
Samarqand shahrida oliy martabali meh-
monni rasmiy kutib olish marosimidan 
boshlandi.

Kongress markazi oldidagi maydonda 
faxriy qorovul saf tortdi.

Oʻzbekiston Prezidenti oliy martabali 
mehmonni samimiy qarshi oldi va shohsu-
paga taklif qildi.

Harbiy orkestr ijrosida ikki mamlakat 
madhiyalari yangradi. Faxriy qorovul dav-
lat rahbarlari oldidan tantanali yurib oʻtdi.

Oʻzbekiston va Fransiya Prezidentlari 
rasmiy delegatsiyalar aʼzolarini qutladilar.

Shundan soʻng, Oʻzbekiston Respub-
likasi Prezidenti Shavkat Mirziyoyev 
va Fransiya Respublikasi Prezidenti 
 Emmanuel Makronning tor doiradagi 
uchrashuvi boʻlib oʻtdi.

Uchrashuv avvalida mamlakatimiz 
yetakchisi Fransiya Prezidentining 
 Oʻzbekistonga oxirgi 30 yildagi ilk tashrifi 
tarixiy ahamiyatga ega ekanini alohida 
taʼkidladi.

Emmanuel Makron davlatimiz rahbari-
ga tashrif bilan kelish taklifi hamda Fran-
siya delegatsiyasiga koʻrsatilayotgan sa-
mimiy mehmondoʻstlik uchun minnatdorlik 
bildirdi.

Fransiya rahbari Yangi Oʻzbekistonda 
amalga oshirilayotgan ortga qaytmas islo-
hotlar dasturini toʻliq qoʻllab-quvvatladi.

Yetakchilar Fransiya bilan Oʻzbekiston 
oʻrtasidagi keng qamrovli hamkorlikni 
yanada rivojlantirish masalalarini atroflicha 
muhokama qildilar hamda ikki tomonlama 
munosabatlarni strategik sheriklik daraja-
siga koʻtarishga kelishib oldilar.

Keyingi yi l larda koʻp qirral i 
 Oʻzbekiston — Fransiya munosabatlari 
barcha yoʻnalishlarda jadal rivojlanib 
borayotgani taʼkidlandi.

Tovar ayirboshlash va qoʻshma kor-
xonalar soni karrasiga oshgani mamnuni-
yat bilan qayd etildi. Joriy va istiqbolli loyi-
halar portfeli 10 milliard yevrodan oshdi.

Fransiya taraqqiyot agentligi bilan 1 mil-
liard yevrolik Strategik hamkorlik dasturi 
amalga oshirilmoqda.

“Yashil” energetika, xomashyo resursla-
rini qazib olish va qayta ishlash, innovat-
sion qishloq xoʻjaligi, suv taʼminoti, logis-
tika, infratuzilmani rivojlantirish, turizm va 
boshqa sohalarda yangi yirik loyihalarni 
ilgari surish chora-tadbirlari muhokama 
qilindi.

Fransiya Oʻzbekistonning Markaziy 
Osiyoda ishonchni mustahkamlash bora-
sidagi saʼy-harakatlarini, shuningdek, 
mamlakatimizning JSTga aʼzo boʻlishini 
hamda Yevroittifoq bilan Kengaytirilgan 
sheriklik va hamkorlik toʻgʻrisidagi bitim 
tez fursatda imzolanishini bundan buyon 
ham qoʻllab-quvvatlashga tayyor ekani 
taʼkidlandi.

Siyosiy muloqotni davom ettirish, xavf-
sizlik, yuzaga kelayotgan tahdid va xatar-
larga samarali qarshi kurashish sohasidagi 
hamkorlikni mustahkamlash muhimligi 
qayd etildi.

Madaniy-gumanitar hamkorlik kun tarti-
bi boy ekani mamnuniyat bilan taʼkidlandi. 
Oʻzbekistonda fransuz tilini oʻrganishga 
qiziqish ortib borayotgani aytildi.

Toshkent shahrida Oʻzbekiston — Fran-
siya oliy taʼlim muassasasini ochishni tez-
lashtirish hamda fransuz tili oʻqituvchilarini 
tayyorlash borasidagi hamkorlikni kengay-
tirishga kelishib olindi.

Davlat rahbarlari xalqaro va mintaqaviy 
ahamiyatga molik dolzarb masalalar yuza-
sidan ham fikr almashdilar.

Oʻzbekiston Respublikasi  Prezidenti 
Shavkat Mirziyoyev va Fransiya Respub-
likasi Prezidenti Emmanuel Makronning 
muzokaralari ikki mamlakat rasmiy dele-
gatsiyalari ishtirokida kengaytirilgan tarkib-
da davom etdi.

Davlatimiz rahbari uchrashuvni ochar 
ekan, Fransiya Prezidentiga rasmiy 
shaxslar, yetakchi kompaniyalar rahbar-
lari, taniqli madaniyat va fan arboblaridan 

iborat nufuzli delegatsiya boshchiligida 
Oʻzbekistonga kelgani uchun minnatdorlik 
bildirdi.

— Bu sizning Oʻzbekiston — Fransiya 
doʻstlik va koʻp qirrali hamkorlik munosa-
batlarini yanada rivojlantirish va mustah-
kamlashga shaxsiy eʼtiboringiz va alohida 
yondashuvingizning yorqin tasdigʻidir, — 
dedi Shavkat Mirziyoyev.

Muntazamlik kasb etgan oliy dara-
jadagi uchrashuvlar tufayli ikki mamlakat 
munosabatlari keng qamrovli tus olgani 
taʼkidlandi.

Tomonlar faol siyosiy aloqalarni, parla-
mentlar, hukumatlar, tashqi siyosiy va iqti-
sodiy idoralarning muntazam muloqotini 
davom ettirishga kelishib oldilar.

Hisob-kitoblarga koʻra, yaqin orada 1 
milliard yevroga yetishi kutilayotgan tovar 
ayirboshlash jadal oʻsayotgani mamnuni-
yat bilan qayd etildi. Joriy va istiqbolli loyi-
halar portfeli 10 milliard yevrodan ziyodni 
tashkil etmoqda.

Yurtimizda Fransiyaning “Orano”, 
“EDF”, “Total”, “SUEZ”, “Eiffage”, “Volta-
lia”, “Lactalis”, “Veolia” va koʻplab boshqa 
yetakchi kompaniyalari muvaffaqiyatli ish 
olib bormoqda.

Davlatimiz rahbari qazib olish tarmogʻi, 
strategik xomashyo resurslarini qayta ish-
lash, gibrid, quyosh va shamol elektr stansi-
yalarini qurish, suv taʼminoti tizimlarini mo-
dernizatsiya qilish, “aqlli” qishloq xoʻjaligini 
joriy etish, shahar va transport infratuzilma-
sini rivojlantirish, turizmni hamkorlikning us-
tuvor sohalari sifatida qayd etdi.

Ishbilarmonlar oʻrtasidagi sheriklikni il-
gari surish uchun Oʻzbekiston — Fransiya 
savdo palatasi ishga tushishi hamda Tosh-
kentda “Business France” agentligining ofi-
sini ochish rejalashtirilayotgani eʼlon qilindi.

Gumanitar sohadagi hamkorlikni 
chuqurlashtirish maqsadida uch yillik das-
tur qabul qilish va uning doirasida oʻzaro 
Madaniyat kunlarini oʻtkazish taklif qilindi.

Tomonlar Samarqand shahrida Fran-
siya alyansi filiali ochilishini olqishladilar 
hamda qoʻshma oliy taʼlim muassasasini 
tashkil etishni jadallashtirishga kelishib ol-
dilar.

Fransiyaning turli shaharlaridan Samar-
qand, Buxoro va Xivaga charter reyslarni 
tashkil etgan holda sayyohlar almashinu-
vini rivojlantirish dasturini ishlab chiqish 
tashabbusi ilgari surildi.

Xalqaro kun tartibidagi masalalar, xavf-
sizlikka umumiy xatar va tahdidlarga qa-
rshi kurashish boʻyicha hamkorlikni davom 
ettirish yuzasidan fikr almashildi.

Uchrashuv yakunida Oʻzbekiston ye-
takchisi Fransiya Prezidentiga 2024-yilda 
Parij shahrida yozgi Olimpiya oʻyinlari mu-
vaffaqiyatli oʻtishini tiladi.

Davlat rahbarlari erishilgan barcha keli-
shuvlarni amalga oshirish boʻyicha “yoʻl 
xaritasi”ni tayyorlashga topshiriq berdilar.

Samarqand shahrida boʻlib oʻtgan muzo-
karalar yakunida Oʻzbekiston Respublikasi 
Prezidenti Shavkat Mirziyoyev va Fransiya 
Respublikasi Prezidenti Emmanuel Makron 
Qoʻshma bayonot qabul qildilar.

Hujjatda ikki davlatning oʻzaro muno-
sabatlarni strategik sheriklik darajasiga 
koʻtarish niyati qayd etilgan.

Ikki tomonlama hamkorlikning joriy ho-
latiga hamda turli sohalarda davlatlararo 
munosabatlarni kengaytirish istiqbollariga 
baho berilgan, tomonlar xalqaro tashkilotlar 
doirasidagi hamkorlikni chuqurlashtirishga, 
dolzarb global va mintaqaviy muammolarni 
birgalikda hal qilishga intilishi tasdiqlangan.

Prezidentlar huzurida moliya, taʼlim, 
madaniyat va hamkorlikning boshqa 
yoʻnalishlari boʻyicha 8 ta ikki tomonlama 
hujjat imzolandi. Jumladan:

— “Samarqand Fransuz Alyansi”ni 
tashkil etish va uning faoliyati toʻgʻrisida 
hukumatlararo bitim;

— Oʻzbekistonda ichimlik suvi taʼminoti 
infratuzilmasini yaxshilash boʻyicha hu-
kumatlararo moliyaviy bayonnomalar  
(1- va 2-bosqichlar);

— Oʻzbekistonda Fransiya taraqqiyot 
agentligi va “PROPARKO”ni tashkil etish 
va ularning faoliyati toʻgʻrisidagi hukumat-
lararo bitimga oʻzgartirish va qoʻshimchalar 
kiritish toʻgʻrisida bayonnoma;

— tashqi ishlar vazirliklari oʻrtasida 
diplomatik kadrlar tayyorlash sohasidagi 
hamkorlik toʻgʻrisida deklaratsiya;

— maktabgacha, maktab, professional 
va oliy taʼlim sohasidagi hamkorlik boʻyicha 
bayonnoma;

— madaniy meros sohasidagi hamkor-
lik toʻgʻrisida deklaratsiya;

— professional va texnik taʼlim soha-
sidagi hamkorlik toʻgʻrisida kelishuv.

Shuningdek, tashrif doirasida 
Oʻzbekiston Madaniyat va sanʼatni rivoj-
lantirish jamgʻarmasi hamda “SUEZ” 
va “Bouygues” kompaniyalari oʻrtasida 
hamkorlik toʻgʻrisida deklaratsiyalar 
imzolandi.

Fransiya Respublikasi Prezidenti 
 Emmanuel Makronning Oʻzbekiston Res-
publikasiga rasmiy tashrifining ishbilarmon-
lik dasturi doirasida Samarqand shahrida 
qoʻshma biznes-forumi boʻlib oʻtdi. Uning 
ishida ikki davlat rahbarlari ishtirok etdi.

Oʻzbekiston Respublikasi Prezidenti  
Shavkat Mirziyoyev 2022-yil noyabr oyida 
Fransiyaga rasmiy tashrifi davomida ham 
ushbu mamlakat ishbilarmon doiralari-
ning yetakchi vakillari bilan uchrashgan. 
Oʻshanda savdo-iqtisodiy va investitsi-
yaviy sheriklikni kengaytirish yuzasidan 
aniq kelishuvlarga erishilgan edi. Bugungi 
uchrashuv ushbu ochiq va konstruktiv mu-
loqotning davomi boʻldi.

Fransiya tomonidan tadbirda tashqi 
savdo, iqtisodiy jozibadorlik masalalari 
va xorijdagi fransuz fuqarolarining ishlari 
boʻyicha vazir-delegat Olivye Besht, iqti-
sodiyot, moliya, sanoat va raqamli suve-
renitet vaziri huzuridagi sanoat masalalari 
boʻyicha vazir-delegat Rolan Leskyur, 
“MEDEF International” biznes uyushma-
si bosh direktori Klod Imoven, Fransiya 
taraqqiyot agentligi bosh direktori Remi 
Riu qatnashdi.

Bundan tashqari, tadbirda “EDF”, 
“Voltalia”, “Total Energies”, “Orano”, 
“Eiffage”, “Veolia”, “SUEZ”, “Lactalis”, 
“Semai”, “Semmaris”, “Alstom”, “Airbus 
Helicopters”, “ATR”, “Vicat”, “Mobilitas”, 
“Boehr inger Ingelheim”,  “Thales”, 
“Aramine” ,  “Mer id iame,  “Soc ie te 
Generale”, “Natixis” kabi yirik kompaniya 
va banklar rahbarlari ishtirok etdi.

Oʻzbekiston Respublikasi Prezidenti Shavkat Mirziyoyevning taklifiga binoan Fransiya Respublikasi Prezidenti 
Emmanuel Makron 1-2-noyabr kunlari rasmiy tashrif bilan mamlakatimizda boʻldi.

Aeroportda davlatimiz rahbarini 
Qozogʻiston Bosh vaziri Alixan Smailov 
kutib oldi.

Bugun mamlakatimiz yetakchisi  Turkiy 

davlatlar tashkiloti Davlat rahbarlari 
kengashining navbatdagi yigʻilishida 
ishtirok etadi.

OʻzA

O‘ZBEKISTON PREZIDENTI 
OSTONAGA KELDI DAVLAT BUDJETI VA 

MAKROIQTISODIY BARQARORLIKOʻzbekiston Respublikasi Prezidenti 
Shavkat Mirziyoyev Qozogʻiston Respublikasi Prezidenti  

Qosim-Jomart Toqayevning taklifiga binoan amaliy tashrif bilan 
Ostona shahriga keldi.

O‘ZBEKISTONNING YEVROPA ITTIFOQINING  

ENG MUHIM IQTISODIY VA SIYOSIY HAMKORI 

SIFATIDAGI ROLI ORTIB BORMOQDA

Xalqaro ekspertlar fikri Bugunning gapi

Fransiya Prezidenti Emmanuel Makronning 1-2-noyabr 
kunlari Oʻzbekistonga rasmiy tashrifi ikki davlat munosabatlari 

tarixida yangi bosqichni boshlab berdi. 
Mamlakatimizda davlat byudjeti, degan ibora oxirgi yillarda tez-tez 

tilga olina boshladi. Odatda, koʻproq iqtisodchilar orasida qoʻllaniladigan bu 
atama ijtimoiy hayotga, odamlar tiliga ham koʻchgani ijobiy holat. 

Xarajatlar muntazam nazorat qilinadi, 
iqtisodiy taqchillik bosqichma-bosqich pasaytiriladi

Yeldek tez oʻtib borayotgan 
har bir kunimiz deyarli bir xil 
boshlanadi: ertalab farzandlarimizni 
bogʻcha, maktab yoki oliygohlarga 
kuzatib, oʻzimiz ishga shoshamiz. 
Oʻzbekistonda qariyb 20 million 
yurtdoshimiz mehnatga layoqatlilar 
toifasiga kiradi. Demak, ular 
rasmiymi yoki norasmiymi, ertalab 
yoki kechasi ishga boradi. Shular 
qatoridagi ishsiz fuqarolar ham erta 
tongdan munosib ish axtarib yoʻlga 
otlanadi. Modomiki, shunday ekan, 
keling, bugungi kunning eng dolzarb 
muammolaridan biri – bandlik, 
munosib ish joyi yaratish mavzusiga 
kengroq toʻxtalib oʻtaylik.

— Fransiya Prezidenti  Emmanuel 
Makronning Oʻzbekistonga rasmiy 
tashrifi turli sivilizatsiya qadriyatlariga 
ega mamlakatlar oʻrtasidagi oʻzaro 
manfaatli va koʻp qirrali hamkorlik mu-
nosabatlariga yaqqol namuna boʻlishi 
mumkin.

Prezident Shavkat Mirziyoyev to-
monidan amalga oshirilayotgan is-
lohotlar mutlaqo yangi surʼat kasb 
etgan. Fransiya kompaniyalari bilan 
oʻzaro hamkorlikda loyihalarni amal-
ga oshirish boʻyicha qator memoran-
dumlar imzolangan. Nafaqat oldingi 
loyihalar muvaffaqiyat bilan hayotga 
tatbiq etilmoqda, balki yangi tashab-
buslarni amalga oshirishga ham 
kirishilmoqda. 

Bugungi kunda Oʻzbekistonda fran-
siyalik sheriklar ishtirokida umumiy 
qiymati besh milliard yevroga yaqin 
boʻlgan qoʻshma loyihalar amalga 
 oshirilyapti, qoʻshma korxonalar soni 
va investitsiyalarning hajmi tobora ortib 
bormoqda.

Daromadlarni repatriatsiya qi lish 
boʻyicha barcha cheklovlar bekor qi-
lindi, yirik sanoat va infratuzilma 
obyekt lari, banklarni xususiylashtirish 
dasturi ishlamoqda.

Davlat-xususiy sherikligi mexanizmi 
faol amalga  oshirilmoqda, biznesni 
ragʻbatlantirish va investorlarning 

huquqlarini hamda xususiy mulk daxl-
sizligi himoyasini taʼminlash strategi-
yasi tasdiqlandi.

Oʻzbekistonda Fransiya ishbilar-
monlari uchun qulay sharoitlar yara-
tilgan, barcha zarur ishlab chiqarish 
infratuzilmalari faoliyat koʻrsatmoqda, 
eksklyuziv va kafolatlangan imtiyozlar 
ishlab chiqilgan.

Bugun dunyo ulkan muammo-
larga roʻpara boʻlib turgan bir payt-
da Oʻzbekiston Prezidenti Shavkat 
 Mirziyoyev va Fransiya Prezidenti 
 Emmanuel Makron turli rivojlanish 
tarixiga ega boʻlgan mamlakatlarning 
tinch va oʻzaro manfaatli hamjihatligiga 
yoʻl koʻrsatishlari mumkin.

“Dunyo” AA

O‘ZBEKISTONNING YEVROPA ITTIFOQINING ENG MUHIM IQTISODIY VA 

SIYOSIY HAMKORI SIFATIDAGI ROLI ORTIB BORMOQDA

Xalqaro ekspertlarning fikricha, Prezident Emmanuel 
Makronning mamlakatimizga tashrifi Markaziy Osiyo, 
xususan, Oʻzbekistonning Fransiya va butun Yevropa 
Ittifoqi mintaqaviy siyosatida munosib geosiyosiy davlat 
sifatidagi roli sezilarli darajada oshganidan dalolat beradi.

 — Bugungi kunda Toshkent va Parij 
oʻrtasida jadal rivojlanayotgan munosa-
batlar Oʻzbekistonning Markaziy Osiyo-
dagi strategik mavqeyini hisobga olgan 
holda Yevropa Ittifoqining eng muhim iqti-
sodiy va siyosiy hamkori sifatidagi roli to-
bora ortib borayotganidan dalolat beradi.

Dunyodagi hozirgi murakkab geosiyo-
siy va geoiqtisodiy vaziyatni hisobga ol-
gan holda Yevropa Ittifoqi mamlakatlari 
Markaziy Osiyo mintaqasini noyob metal-
lar hamda oʻz sanoati va energetikasi 
uchun strategik xomashyoning ishonchli 
yetkazib beruvchisi, deb biladi.

Shu bilan birga, Markaziy Osiyo iqti-
sodiyotning barcha sohalarida ulkan 
sarmoyaviy va savdo salohiyatiga ega. 
Bu esa Yevropadagi yetakchi kompani-
yalarning mintaqadagi ishtirokini kengay-
tirish uchun muhim sabab hisoblanadi.

Oʻzbekiston Markaziy Osiyoning yura-
gi boʻlib, u mintaqaning barcha mam-
lakatlari bilan chegaradosh, bu esa unga 
mintaqaviy bozorga chiqish uchun qulay 
sharoit yaratadi.

Ishonchim komilki, Markaziy Osiyoni 
Yevropa bilan Kavkaz orqali yangi savdo-
energetika yoʻlagi vositasida bogʻlash 
Oʻzbekistonga Yevropa Ittifoqi uchun oʻz 
salohiyatini yanada teran ifodalash imko-
nini beradi.

Fransiya Yevropa Itt ifoqining 
asosiy ishtirokchilaridan biri sifatida 
Oʻzbekistonni barqaror, uzoq muddatli 

— Ushbu tashrif, mening fikrimcha, 
Fransiya va Oʻzbekiston oʻrtasida si-
fat jihatdan yangi imkoniyatlar paydo 
boʻlganini koʻrsatmoqda.

Fransiya oʻz mahsulotlari uchun 
yangi bozorlar qidirmoqda, dunyodagi 
eng ilgʻor maktablardan biri boʻlgan mu-
handislikdan foydalanishni, shuningdek, 
Fransiya kapitalini investitsiya qilish 
uchun bozorlarini jiddiy ravishda qayta 
koʻrib chiqmoqda.

Tanlov, shubhasiz, strategik jihat-
dan qator muhim aktivlarga ega boʻlgan 
Markaziy Osiyoga toʻgʻri keladi. Buning 
boisi minerallarning ulkan zaxirasi, birin-
chi navbatda, gaz, neft, uran va boshqa 
metallar, xususan, oltinning mavjudligi 
bilan izohlanadi. Bular mintaqamizni 
Fransiya uchun koʻpgina yoʻnalishlarda 
eng yaqin va istiqbolli sherik qiladi.

Fransiya mehnat migratsiyasi doira-
sida ham mintaqamiz bilan oʻzaro ham-
korlikni koʻrmoqda, deb oʻylayman. Bu 
borada esa Markaziy Osiyo katta salohi-
yatga ega.

Bugungi kunda Markaziy Osiyo Xitoy 
va Yevropa, Eron va Rossiya,  Turkiya 

— Tashrif ikki mamlakat oʻrtasidagi 
munosabatlarda muhim voqea boʻlib, 
turli sohalardagi hamkorlik uchun yangi 
ufqlarni ochadi.

Samarqanddagi oliy darajadagi 
muzokaralar koʻp qirrali munosabat-
larni chuqurlashtirish va amaliy ham-
korlikni kengaytirishga ikki tomon 

ham tayyor ekanini koʻrsatdi. Mam-
lakatlarning uzoq muddatli, barqaror 
integratsiyasi kaliti boʻlgan savdo-
iqti sodiy aloqalar, innovatsiya va in-
vestitsiya sohalari hamda madaniy-
gumanitar hamkorlikka alohida eʼtibor 
qaratildi.

Qoʻshma biznes-forumda yetakchi 
kompaniyalar va moliya institutlari-
ning ishtiroki ishbilarmon doiralar ning 
oʻzaro manfaatli hamkorlikni ken-
gaytirishga boʻlgan qiziqishi yuqori 
ekanidan dalolat beradi. Bir qator 
hukumatlararo va idoralararo bitim-
lar, shuningdek, savdo va investitsiya 
bitimlarining imzolanishi Oʻzbekiston 
va Fransiya oʻrtasidagi qoʻshma loyi-
halarni amalga oshirish va iqtisodiy 
aloqalarni mustahkamlash yoʻlida 
muhim qadam boʻladi.

Prezident Makronning Oʻzbekiston-
ga tashrifi zamonaviy dunyoda xalqaro 
muloqot va diplomatik saʼy-harakatlar-
ning muhimligini namoyon etdi.

Xose Ventura BALLESTER, 
Ispaniyaning Strategik va 
xalqaro tadqiqotlar 
jamg‘armasi (FESEI) 
departamenti rahbari:

va ishonchli sherik sifatida koʻrgani holda 
Markaziy Osiyo mamlakatlari bilan strate-
gik hamkorlikni yanada rivojlantirishga in-
tilmoqda.

Prezident Shavkat 
Mirziyoyevning ikki 
mamlakat munosabatlarini 
har tomonlama yuqori 
darajadagi sheriklikka olib 
chiqish niyati haqida aytgan 
soʻzlari ham Oʻzbekistonning 
ushbu yoʻnalishni yanada 
mustahkamlash va 
rivojlantirishdan manfaatdor 
ekanidan dalolat beradi.

Shu bilan birga, ikki davlat rahbar-
lari oʻrtasida oʻrnatilgan ishonchli va 
doʻstona munosabatlar, ularning katta 
ahamiyatga molik xalqaro masalalar 
boʻyicha nuqtayi nazari yaqinligi ham 
muhim oʻrin tutadi.

Denis BERDAKOV, 
qirg‘izistonlik siyosatshunos:

Endi NGUYEN, 
“CPG Corporation” korporatsiyasining biznesni 
rivojlantirish bo‘yicha vitse-prezidenti:

va Moʻgʻuliston oʻrtasidagi tovar va 
texnologik oqimlarning yangi chorraha-
siga aylanmoqda. Shunga koʻra, yaqin 
kelajakda mintaqamizga, xususan, 
 Oʻzbekistonga sarmoya kiritish istiqbolli 
hisoblanadi.

Iqtisodiy va gumanitar aloqalarni uz-
magan holda, Markaziy Osiyo davlatlari, 
xususan, Oʻzbekiston sarmoyalarni jalb 
qilish, malakali ishchi kuchlari oqimini 
yoʻnaltirish boʻyicha oʻz siyosatini Yev-
ropa Ittifoqi bilan muvofiqlashtirish uchun 
barcha asos va imkoniyatlarga ega, deb 
oʻylayman. 

Bakit BAKETAYEV, 
qirg‘izistonlik ekspert:

Davlat rahbarlarining mamlakatlararo munosabatlarni strategik sheriklik darajasiga olib chiqish toʻgʻrisidagi 
kelishuvi ushbu tashrifning eng muhim natijalaridan biri boʻldi. Davlatimiz rahbarining yirik kompaniyalar rahbarlari bilan muzokaralari 

iqtisodiy aloqalar va yaqin sarmoyaviy sheriklik munosabatlarini chuqurlashtirishdan oʻzaro manfaatdor ekanini namoyon etdi.

YANGI O‘ZBEKISTON

Koʻhna Samarqanddagi uchrashuvni 
ochar ekan, davlatimiz rahbari Prezident 
Emmanuel Makronni va Fransiya ishbilar-
mon elitasi vakillarini samimiy qutladi.

Oliy darajadagi faol muloqotlar tufayli 
savdo-iqtisodiy va investitsiyaviy hamkor-
likda ijobiy surʼat kuzatilayotgani mam-
nuniyat bilan qayd etildi.

Yil boshidan oʻzaro savdo hajmi uch 
barobar, keyingi yillarda qoʻshma kor-
xonalar soni toʻrt barobar koʻpaydi.

Toʻgʻridan-toʻgʻri savdo aloqalari va 
sanoat kooperatsiyasini yanada mustah-
kamlash ikki mamlakatning uzoq muddatli 
manfaatlariga mos ekani qayd etildi.

— Bugun qadrli hamkasbim bilan ni-
hoyatda samarali muzokaralarni oʻtkazdik, 
hamkorligimizning yangi davri boshla-
nayotganini alohida taʼkidlashni istardim. 
Kelgusida oʻzaro munosabatlarimizni 
strategik sheriklik darajasiga koʻtarish ni-
yatidamiz, — dedi Oʻzbekiston Prezidenti.

Davlatimiz rahbari oʻz nutqida yetak-
chilar kelgusida savdo hajmlarini keskin 
oshirish, Fransiya kompaniyalarining in-
vestitsiyaviy faoliyatini faollashtirish masa-
lalariga har tomonlama koʻmaklashishga 
kelishib olganlarini qayd etdi.

Bunda qoʻshma loyihalarni moli-
yalashtirishning yangi mexanizmlari joriy 
qilinadi, biznes uchun yanada qulay sha-
roitlar yaratiladi va ishbilarmonlik tashab-
buslariga har tomonlama koʻmaklashiladi.

Bugungi kunda energetika, togʻ-kon 
sanoati, suv taʼminoti, transport, qishloq 
xoʻjaligi, bank-moliya va boshqa so-
halardagi hamkorlikda katta natijalarga 
erishilmoqda.

Fransiyaning ishbilarmon doiralari bilan 
samarali va ochiq muloqotni kengaytirish 
uchun yangi sermahsul platformalarni 
yaratishga tayyorlik bildirildi.

Shu maʼnoda, mamlakatimiz yetakchisi 
Oʻzbekiston — Fransiya savdo palata-
sini tashkil etish boʻyicha forum doirasida 
eri shilgan kelishuvni olqishladi. Bundan 
tashqari, Toshkent shahrida “Business 
France” agentligining ofisini ochish rejalari 
qoʻllab-quvvatlandi.

Fransiya hukumati, yetakchi kom-
paniyalari va moliya institutlari 
Oʻzbekistondagi islohotlar dasturini faol 
qoʻllab-quvvatlashda davom ettirishidan 
manfaatdorlik bildirildi.

— Bir narsani aniq aytishim mum-
kin — islohotlarimiz orqaga qaytmas tus 

oldi.  Bizning bosh ustuvor maqsadimiz — 
kuchli fuqarolik jamiyati institutlari, zamo-
naviy infratuzilma va qudratli sanoatga 
ega boʻlgan demokratik davlatni qurishdir, 
— dedi davlatimiz rahbari.

Prezident Shavkat Mirziyoyev 
Oʻzbekiston — Fransiya sherikligini ken-
gaytirish boʻyicha toʻrtta eng ustuvor 
yoʻnalishni koʻrsatib oʻtdi va qator tashab-
buslarni ilgari surdi.

Mamlakatimiz “yashil” energetikadek 
muhim sohada strategik hamkorlikni rivoj-
lantirishga tayyor ekani taʼkidlandi. Bu 
borada “EDF”, “Voltalia” va “Total Ener-
gies” kompaniyalari bilan yirik loyihalar 
boshlangan.

Kooperatsiyaning yana bir muhim 
yoʻnalishi sifatida strategik xomashyo 
resurslarini chuqur qayta ishlash va ilgʻor 
texnologiyalar asosida sanoat mahsulotla-
rini ishlab chiqarish qayd etildi. Bu sohada 
“Orano” kompaniyasi bilan sheriklikni ken-
gaytirish rejalari borligi taʼkidlandi.

Suv resurslaridan samarali foydala-
nish va zamonaviy infratuzilmani barpo 
etish muhim ustuvor yoʻnalish sifatida 
koʻrsatib oʻtildi. “SUEZ”, “Eiffage” va “Veo-
lia” kompaniyalari bilan birgalikda yurtimiz 
suv taʼminoti va isitish tizimlarini moder-
nizatsiya qilish boʻyicha katta ishlar olib 
borilayot gani taʼkidlandi.

Navbatdagi muhim yoʻnalish sifa-
tida qishloq xoʻjaligida raqobatbardosh-
likni oshirish va oziq-ovqat xavfsizligini 
taʼminlashga katta eʼtibor qaratildi.

Shu munosabat bilan mamlakatimiz 
hududlarida zamonaviy agrologistika 
maj mualarini qurish boʻyicha Fransiya to-
moni bilan faol hamkorlik qilinishi qoʻllab-
quvvatlandi.

Oʻzbekiston Prezidenti biznes-forum 
ikki mamlakat ishbilarmonlari oʻrtasida 
amaliy muloqotni jadallashtirish hamda 
yangi oʻsish nuqtalarini belgilab olishga 
qaratilgani bilan, ayniqsa, ahamiyatli 
ekanini taʼkidladi.

— Yangi Oʻzbekistonda ishlash 
 uchun fransiyalik hamkorlarimizga 
 eshiklarimiz doim ochiq ekanini, qanday 
foydali qoʻshma loyihalaringiz boʻlsa, 
amalga oshirishga doim tayyorligimizni 
taʼkidlamoqchiman, — dedi davlatimiz 
rahbari soʻzining yakunida.

Fransiya Prezidenti Emmanuel Makron 
ham biznes-forum ishtirokchilariga muro-
jaat qildi. U Prezident Shavkat Mirziyoyev 
tomonidan amalga oshirilayotgan islohot-
larni toʻliq qoʻllab-quvvatlab, ushbu siyosat 

tufayli ikki  tomonlama investitsiyaviy ham-
korlik uchun katta imkoniyatlar ochilganini 
qayd etdi. Oʻzaro manfaatli sheriklikda 
mavjud ulkan salohiyatni yanada faol ish-
ga solishga chaqirdi, bundan mamlakat-
larimiz iqtisodiyotlari va xalqlari manfaat 
topishiga ishonch bildirdi. 

Biznes-forum yakunida energe-
tika, metallurgiya, suv taʼminoti, qishloq 
xoʻjaligi, transport va boshqa muhim so-
halarda erishilgan kelishuvlar boʻyicha 
salmoqli hujjatlar toʻplami imzolandi.

Oʻzbekiston — Fransiya biznes fo-
rumi doirasida Oʻzbekiston Respublikasi 
Prezidenti Shavkat Mirziyoyev “Orano” 
kompaniyasi raisi Klod Imoven, “EDF” 
kompaniyasi raisi va bosh direktori Lyuk 
Remon hamda “Semmaris” kompaniyasi 
raisi Stefan Layani, “Meridiame” kompani-
yasi raisi Tyerri Do, “Lactalis” kompaniyasi 
raisi Emmanuel Benye, “Boehringer Ingel-
heim” kompaniyasi raisi Kristian Vijsen va 
Fransiya taraqqiyot agentligi rahbari Remi 
Riu bilan uchrashuv oʻtkazdi. 

Muloqot chogʻida mazkur kompaniya-
lar va agentlik bilan hamkorlik aloqalarini 
yanada rivojlantirish, birgalikda amalga 
oshirilayotgan va istiqboldagi loyihalar 
yuzasidan fikr almashildi. Davlatimiz rah-
bari yurtimizda Fransiya tadbirkorlarining 
samarali faoliyat yuritishi uchun barcha 
imkoniyat va qulayliklar yaratilishini qayd 
etdi.

Samarqanddagi oliy darajadagi mu-
zokaralardan soʻng Prezident Shavkat 
 Mirziyoyev va Fransiya Prezidenti 
 Emmanuel Makron mamlakatlarimiz-
ni yanada ya qinlashtirish va xalqlarimiz 
oʻrtasidagi doʻstlikni mustahkamlashga 
qatʼiy intilish belgisi sifatida Samarqandda-
gi Kongress markazi bogʻida daraxt ekdilar.

Oʻzbekiston Prezidenti Shavkat  
 Mirziyoyev va Fransiya Prezidenti 
 Emmanuel Makron mamlakatimiz madaniy 
merosiga bagʻishlangan koʻrgazma bilan 
tanishdilar.

Unda mamlakatimizning 7 ta muzeyi-
dan eksponatlar jamlangan. Xalqimizning 
qadimiy tarixi va boy madaniyati haqida 
tasavvur beruvchi bu nodir ashyolar xro-
nologik ekskursiya tarzida joylashtirilgan. 

Maʼlumki, yurtimiz hududi transkonti-
nental aloqalar rivojlanishi bilan savdo, 
fan, taʼlim, madaniyat va meʼmorchilik 
markaziga aylangan. Qadimiy yodgor-
liklarda koʻplab madaniyatlar — turkiy, 
forsiy, yunon-baqtriya, arab, hind, xitoy 
va boshqa xalqlar qadriyatlarining izlari 

bor. Qiziqarli namoyish tomoshabinga 
eksponatlarning nafisligini,  madaniy va 
tarixiy ahamiyatini tushunishga yordam 
beradi hamda mamlakatimiz boʻylab sayo-
hat qilish istagini uygʻotadi.

Koʻrgazma 3 ta boʻlimdan iborat. Bi-
rinchi boʻlim qadimgi davlatlar davri, 
madaniyatlarning Ipak yoʻli orqali tarqa-
lishi, Kushonlar imperiyasi haqida boʻlib, 
haykalchalar, tilla buyumlar va tanga-
lar namoyish etilgan. Ularning ayrimlari 
Oʻzbekiston va Fransiya olimlarining 
birgalikdagi ekspeditsiyasida topilgani 
diqqatga sazovor.

Ikkinchi boʻlim qadimgi va oʻrta asrlar-
da sanʼat va madaniyatning gullab-yash-
nashi, yoʻllar va karvonlar mavzusi bilan 
tanishtiradi.

Uchinchi boʻlim Renessans va temu-
riylar davrida Markaziy Osiyoda islom 
dinining tarqalishi, madaniyat va ilm-fan 
rivojlanishi haqida. Bu yerda mehmonlar 
Muhammad Muso al-Xorazmiy, Abu Ali ibn 
Sino, Abu Rayhon Beruniy, Imom Buxoriy, 
Mirzo Ulugʻbek va Alisher Navoiy kabi ulugʻ 
allomalarning qoʻlyozmalari bilan tanishishi 
mumkin. Bu boʻlim buyuk hukmdor Amir 
Temur siymosi atrofida tashkil etilgan boʻlib, 
unda oʻsha davrga oid bezak buyumlari va 
Fransiya qirolining Sohibqironga yoʻllagan 
maktubi taqdim etilgan.

Koʻrgazma Fransiya Prezidenti va dele-
gatsiya aʼzolarida katta taassurot qoldirdi.

Shundan soʻng Shavkat Mirziyoyev va 
 Emmanuel Makron Fransuz alyansi ning 
Samarqand shahridagi filialiga tashrif bu-
yurdilar.

Fransuz tili va madaniyatini targʻib 
qilishga koʻmaklashuvchi ushbu nohu-
kumat notijorat tashkilot 1883-yilda Parij 
shahrida Jyul Vern va Lui Paster kabi oʻz 
davrining atoqli shaxslari tashabbusi bilan 
tuzilgan. Bugungi kunda Fransuz alyansi-
ning 800 dan ziyod filiali dunyoning 137 ta 
mamlakatida faoliyat yuritmoqda.

Alyansning mamlakatimizdagi birinchi 
filiali 2015-yilda Toshkentda ochilgan edi. 
Madaniyat va til sohasidagi ikki tomon-
lama almashinuvlarni yanada kengaytirish 
maqsadida yaqinda Samarqand shahrida 
yana bir filial tashkil etildi.

Tashrif chogʻida davlat rahbarlari 
tasmani tantanali ravishda kesdilar va 
markaz ni ochib berdilar.

Prezidentlar zamonaviy jihozlangan 
markazning imkoniyatlari bilan tanishdilar. 
Bu yerda fransuz tili va adabiyoti boʻyicha 
oʻquv kurslari tashkil etiladi. Markaz 

200 nafargacha fransuz madaniyatiga 
qiziquvchilarni qabul qila oladi. 

Alyansning Samarqanddagi faoli-
yati xalqlarimizni yanada yaqinlashtirish, 
oʻzaro doʻstlikni mustahkamlashga xizmat 
qilishiga ishonch bildirildi.

Fransiya Respublikasi Prezidenti 
 Emmanuel Makron mamlakatimizga ras-
miy tashrifi doirasidagi tadbirlar yakunida 
Prezidentimiz Shavkat Mirziyoyev ham-
rohligida Samarqand shahrining qadimiy 
obidalari bilan tanishdi.

Davlat rahbarlari dastlab Mirzo 
Ulugʻbek rasadxonasi va muzeyini borib 
koʻrdi. 

Maʼlumki, Muhammad Taragʻay Mirzo 
Ulugʻbek Amir Temurning suyukli nabirasi 
boʻlgan, Sohibqironning ezgu ishlarini 
davom ettirgan. U ham hukmdor, ham 
olim sifatida ilm-fan va madaniyatni rivoj-
lantirgan, bunyodkorlikka katta eʼtibor qa-
ratgan. Oʻrta asrlardayoq noyob rasadxo-
na barpo etib, osmon jismlarini juda aniq 
oʻrgangan. 

Mirzo Ulugʻbekning “Ziji jadidi 
 Koʻragoniy” asari dunyo astronomiyasida 
muhim qoʻllanma hisoblanadi. Uni Yev-
ropa, jumladan, fransiyaliklar ham yaxshi 
bilishadi. 

Xususan, f ransuz astronomi 
 Jozef-Nikolya Delil faoliyati davomida 
Mirzo Ulugʻbekning asarlarini oʻrgangan, 
“Ziji jadidi Koʻragoniy” asarini lotin tiliga 
tarjima qildirgan. Delil 1739-yilda buyuk 
bobokalonimizning astronomiya jadvallari 
haqida nutq soʻzlagan. Ushbu nutqning 
matni hozirgacha saqlanib qolgan.

Bu kabi maʼlumotlar ikki xalq aloqala-
rining tarixiy ildizlari qanchalik teranligini 
koʻrsatadi.

Mehmonlar muzeyda Mirzo Ulugʻbek 
davriga oid ashyolar, kitoblar, qoʻlyozmalar, 
asl nusxadagi kvadrant asbobini koʻzdan 
kechirdi. 

Prezidentlar Amir Temur maqbarasiga 
bordi. 

Oliy martabali mehmonga buyuk 
 Sohibqironning hayoti, harbiy mahorati, 
bunyodkorlik ishlari haqida soʻzlab  berildi. 

Amir Temur oʻz kuch va salohiyati bilan 
hukmdorlik darajasiga chiqqan, Hindis-
tondan Yevropagacha boʻlgan hududda 
barqaror davlat barpo etgan nodir shaxs-
dir. Sohibqironning harbiy yurishlari va 
diplomatiyasi uzoq oʻlkalarga ham katta 
taʼsir koʻrsatgan. Yevropa qirollari Amir 
Temur davlatini tan olib, u bilan aloqa 
oʻrnatishga intilgan.

Shu bois ham butun dunyoda Amir 
Temur shaxsiga va temuriylar merosiga 
qiziqish katta. Jumladan, 1988-yilda 
Fransiyada Temuriylar tarixi va madani-
yatini oʻrganuvchilar assotsiatsiyasi tu-
zilgan. Uning sobiq prezidenti, professor 
 Lyusen Keren Amir Temur va temuriylar 
davrini koʻp yillar davomida tadqiq etgani, 
Fransiya va Oʻzbekiston xalqlari yaqin-
lashishiga katta hissa qoʻshgani uchun 
Oʻzbekistonning “Shuhrat” medali bilan 
taqdirlangan.

1996-yilda Parijdagi UNESCO qarorgo-
hida “Temuriylar davrida ilm-fan, madani-
yat va maorifning gullab-yashnashi” nomli 
koʻrgazma boʻlgan. Oʻtgan yili davlatimiz 
rahbarining Fransiyaga tashrifi doirasida 
Luvr muzeyida tashkil etilgan “Oʻzbekiston 
vohalarining moʻjizalari. Karvon yoʻllari 
chorrahasida” koʻrgazmasi katta voqea 
boʻlgan edi. Unda temuriylar merosiga 
alohida oʻrin ajratildi.

Davlat rahbarlari Registon majmuasida 
ham boʻldi.

Maʼlumki, bu maskan Mirzo Ulugʻbek, 
Sherdor va Tillakori madrasalaridan ibo-
rat. Mirzo Ulugʻbek va Bahodir Yalangtoʻsh 
qurdirgan bu obidalar asrlar davomida ilm 
ahlini oʻziga chorlab kelgan, yuzlab olim-u 
fuzalolarga maktab boʻlgan. Ajoyib sim-
metriya va meʼmoriy qiyofa kasb etgan 
majmua bugungi kunda Samarqandning 
“tashrif qogʻozi”ga aylangan. 

Mehmonlarga ajdodlarimizning 
meʼmorchilik anʼanalari, peshtoqlardagi 
naqshlar va maʼnolar haqida soʻzlab berildi.

Soʻng Prezidentlar Shohi Zindaga bor-
di. Bu majmua sahoba Qusam ibn Abbos 
va allomalarning maqbaralaridan iborat. 
Majmuaning tarixiy, madaniy va badiiy 
qimmati shundaki, u arxitektura va bezak 
sanʼatining bir necha asrlar davomida 
rivojlanishi haqida tasavvur beradi. Shohi 
Zinda 2001-yilda UNESCOning Butunja-
hon merosi roʻyxatiga kiritilgan. Shu jihat-
lari bilan sayyohlarni hamisha oʻziga jalb 
etadi.

Mehmonlar majmua darvozasi va 
maqbaralar tarixi bilan tanishdi, naqshlar 
nafisligini eʼtirof etdi.

Shu bilan Fransiya Respublikasi 
 Prezidenti Emmanuel Makronning mam-
lakatimizga rasmiy tashrifi yakunlandi.

Ziyodulla JONIBEKOV,
Gʻolib HASANOV,

Ikrom AVVALBOYEV,
OʻzA muxbirlari

32023-yil 3-noyabr, 229-son

Ilm-fanda “ish joyi” tushunchasiga 
quyidagicha taʼrif berilgan. Insonlar-
ning biror-bir mehnat faoliyatini malakali 
bilim, uquv yoki tajribasiga asoslanib 
texnologik jihatdan ishlab chiqarish 
 uchun moʻljallangan bir muayyan boʻgʻin 
— ish joyi hisoblanadi. 

Ish joylar doimiy, vaqtinchalik, oʻtirib 
yoki yurib ishlaydigan kabi qator tur-
larga boʻlinadi. Mamlakatimizda 2014-
yili Vazirlar Mahkamasining maxsus 
qarori bilan tasdiqlangan 18 ming 488 
lavozimning rasman nomlari nomen-
klatura sifatida amal qilmoqda. Lekin 
mazkur mutaxassislik hamda kasblar 
nomen klaturasi bugungi yangi texnologi-
yalar jarayoniga mos emas. Ushbu no-
menklaturani zamon talablari darajasida 
yangilash oldimizda turgan vazifalardan 
biri sanaladi.

Ish joylar tushunchasining yana bir 
jihatiga eʼtibor qaratsak. Amalda “yangi 
ish joy”, “eski ish joy” va “qayta tiklanib 
jihozlangan ish joylari” mavjud. Bular-
ning tashkiliy, huquqiy, statistik va ras-
miy mohiyati har xil boʻlishi mumkin. Le-
kin barchasining faoliyati bir maqsadga 
qaratilgan — shu ish joylarida inson 
oʻzining mehnat faoliyatini amalga oshi-
rishda malakaviy salohiyatini toʻlaqonli 
ijro etishga munosib shart-sharoitlar 
mavjud boʻlishi kerak. Binobarin, buning 
teskarisi boʻlgan taqdirda ushbu holat in-
son sogʻligiga salbiy taʼsir etib, mehnat 
samaradorligini 40-45 foizga tushirib 
yuboradi hamda ishlayotgan tashkilotiga 
iqtisodiy va ijtimoiy zarar keltiradi.

Shu maʼnoda, yangi ish joylarini bar-
po etish hamda eskilarini qayta tiklab, 
hozirgi zamon talablari asosida jihoz-
lash, mavjud ish joylarini maksimal da-
rajada saqlab qolish davlatimizning aholi 
oʻrtasidagi ishsizlik darajasini keskin ka-
maytirishga qaratilgan muhim iqtisodiy-
ijtimoiy vazifasiga aylanib bormoqda.

Agar Prezidentimizning chiqishlari, 
qabul qilinayotgan hujjatlar, umuman, 
mamlakatimizda olib borilayotgan ij-
timoiy siyosat mohiyatiga eʼtibor qa-
ratsangiz, aholi bandligini taʼminlash, 
yangi ish joylarini tashkil etish muhim 
ahamiyatga ega ekanini koʻrish mumkin. 
Jumladan, davlatimiz rahbari 2020-yil 
Oʻzbekiston Respublikasi Oliy Majlisi 
va xalqimizga yoʻllagan murojaatida ke-
yingi besh yilda davlat dasturlari doira-
sida hududlarda faol investitsiya siyosati 
va raqamli iqtisodiyot tizimini joriy etish 
borasida yuqori samarali infratuzilmani 
barpo qilish, biznes-muhitini yanada 
barqaror rivojlantirish va aholining mu-
nosib turmush kechirishi hamda mehnat 
qilishi uchun 500 ming yangi ish joylarini 
tashkil etish lozimligini qayd etgan edi.

Taraqqiyot strategiyasida esa yan-
gi ish joylarini tashkil etishga alohida 

Yangicha yondashuvlar

ISHSIZLIK NEGA TUGAMAYDI?

“
Bahodir UMURZOQOV,
kambag‘allikni qisqartirish 
va bandlik vaziri 
maslahatchisi

 ustuvorlik berilib, shu jumladan, xizmat-
lar sohasida qoʻshimcha 1,5 million ish 
joyi ni barpo etish vazifasi belgilab qoʻyildi.

Yangi ish joylari, avvalo, hududlarda-
gi mehnat bozori ehtiyoji, shu jumladan, 
ilk bor mehnat bozoriga kirib kelayotgan 
yoshlar soni, haqqoniy mavjud ishsiz 
fuqarolar, pensiyaga chiqishni rasmiy-
lashtirganlar, muddatli harbiy xizmat-
dan demobilizatsiya boʻlganlar hamda 
xorijdagi mehnat migratsiyasidan qayt-
ganlar hisobini olgan holda tashkil etili-
shi lozim. Aslida, har yili ishga muhtoj 
fuqarolar ning absolyut miqdori 2 million 
kishidan iborat boʻladi. 2023-yil 25-yan-
var kuni Prezidentimiz rahbarligida 
boʻlib oʻtgan majlisda rahbarlar oldiga 5 
million kishini ishga jalb qilish, shundan 
2 million doimiy ish joylarini tashkil etish 
masalasi qoʻyildi.

Aholi bandligini taʼminlash, yangi ish 
oʻrinlari yaratish borasida belgilangan 
vazifalardan kelib chiqib, 2022-yilda 
salmoqli natijalarga erishildi. Jumladan, 
soha  tarmoqlari kesimida va hududiy 
investitsion dasturlar asosida respub-
likamiz boʻyicha 155,4 ming yangi ish 

joylari tashkil etildi. Bu borada Andijon  
(23,2 ming), Namangan (22,9 ming), 
Fargʻona (16,9 ming), Samarqand (14,5 
ming) va Toshkent viloyatlari (12,8 ming) 
hamda Toshkent shahri (11,9 ming) ye-
takchilar qatoridan oʻrin oldi.

Uy-joy, ishlab chiqarish va ijtimoiy 
obyektlar qurilishi hamda kommu-
nal xoʻjaligi va transport infratuzilma-
lari hisobiga asosan, Fargʻona vodiysi  
(41,6 ming), Toshkent viloyati va shahri 
(24,1 ming), Samarqand (12,4 ming) va 
Buxo ro (9,6 ming) viloyatlarida 138,8 
ming yangi ish joylari tashkil etildi. 

Tomorqa xoʻjaliklari hisobiga esa Na-
manganda 43,2 ming, Surxondaryoda 
35,6 ming, Xorazm viloyatida 34,9 ming, 
umuman olganda, respublika boʻyicha 
397,3 ming yurtdoshimizning bandligi 
taʼminlangani ham diqqatga sazovor. 
Oʻz-oʻzini ish bilan band qilish soha-
sida qamrab olinganlar soni 914,3 ming 
kishini tashkil etib, bu borada sezilarli 
natija Samarqand (136,9 ming), Naman-
gan (86,4 ming), Fargʻona (81,4 ming) 
va Qashqadaryo (76 ming) viloyatlari va 
poytaxtimizda (69,4 ming) kuzatildi.

Albatta, yangi ish joylarining tash-
kil etilishi, avvalo, oʻsha ish joylarida 
mehnat qilayotgan mutaxassislar, 
boshqacha aytganda, sizu bizning aka-
ukamiz, opa-singlimiz, qoʻni-qoʻshnimiz 
oilalari farovonligini taʼminlaydi. Boshqa 
tomondan olib qaraganda esa oʻsha 

ishlab chiqarish korxonasi, pirovardida, 
mamlakatimiz iqtisodiy barqarorligiga 
hissa qoʻshadi. Lekin unutmaslik ke-
rakki, yangi ish joylarini yaratishning oʻzi 
bilangina koʻzlangan maqsadga erishib 
boʻlmaydi. Chunki bu yerda zamonaviy 
texnologiyali ish oʻrinlari va mahsulot 
realizatsiyasi masalasi ham bor. De-
mak, bundan anglashiladiki, bu yerda 
yuqori malakali, professional mutaxas-
sislarni tayyorlash ham talab etiladi. 
Mamlakatimizda esa masalaga ayni shu 
tomondan, kompleks tarzda yondashila-
yotgani  eʼtiborga molik.

Bu borada dunyo miqyosidagi ishchi 
kasb yoʻnalishini yanada ommalashti-
rish va rivojlantirish “WorldSkills” 
xalqaro tashkiloti bilan hamkorlikda 
Oʻzbekistonda ishchi kasb yoʻnalishini 
yanada ommalashtirish va rivojlantirish 
Assotsiatsiyasi — “WorldSkills Uzbekis-
tan” taʼsis etildi. 2021-yil 1-yanvardan 
boshlab “Ishga marhamat” monomarka-
zi hamda ayni yoʻnalishdagi barcha 
oʻquv markazlarida “WorldSkills” stan-
darti asosida bitiruvchilarning malakaviy 
darajasi baholanmoqda. Shu asnoda 

bitiruvchilarga xorijiy davlatlar, shu jum-
ladan, yurtimizda tan olinadigan Skills 
pasportlari berilib, Yagona reyestrga 
kiritish orqali roʻyxati shakllantirilmoqda. 

Oʻrni kelganida taʼkidlash lozimki, 
“Ishga marhamat” monomarkazi yoki 
boshqa professional kasbga oʻqitish 
markazlari tomonidan bitiruvchilarga 
beriladigan sertifikat va Skills pasporti 
Oʻzbekiston hududida oʻrta maxsus bil-
im yurtining diplomiga tenglashtiriladi. 

 Lekin u oliy taʼlim muassasasida oʻqishni 
davom ettirishga asos boʻla olmaydi. 

Mamlakatimizda ushbu yoʻnalishlar 
boʻyicha 2019-yilda 36,7 ming talabgor 
oʻqigan boʻlsa, 2020-yilda 52,2 ming, 
2021-yilda 115,4 ming, 2022-yilda esa 
160 ming yosh yigit-qizlar oʻqishni bitirib, 
Skills darajasiga javob beruvchi kasb 
malakasiga ega boʻldi. Eʼtiborli jihati, 
ularning 75 foizi oʻz kasbi boʻyicha do-
imiy ishga joylashdi.

Shu bilan birga, barcha hududlarda 
oʻqib, kasb-hunarga ega boʻlgan va 
qoʻlida tegishli yoʻnalish boʻyicha ishga 
joylashish huquqini beruvchi sertifikati 
boʻlganlarga yangi ish joylarining no-
muvofiqligi hamda mahalliy hokimlik 
va mehnat idoralari mutasaddilarining 
eʼtiborsizligi sababli mehnat bozorida 
muvozanat buzilishi kuzatilmoqda.

Birinchidan, barcha hududlarda ish 
joylariga boʻlgan ehtiyoj haqiqatan tash-
kil etilayotganlaridan ancha yuqori ekani 
maʼlum. 

Jahon banki mutaxassislariga koʻra, 
yangi ish joylarini tashkil etish milliy iqti-
sodiyotda yalpi ishlab  chiqarilgan mahsu-

lot oʻsishining 6 foizini tashkil etadi. 2018-
yili  Oʻzbekistonda 1,1 millionta (norasmiy 
sektor bilan) yangi ish joylari tashkil etil-
gan boʻlsa, bu koʻrsatkich ehtiyojdan 200 
ming kam, deb baholanmoqda.

1996-2016-yillarga doir maʼlumotlarga 
koʻra, tekstil, kiyim-kechak, teri va oziq-
ovqat mahsulotlarini qayta ishlab chiqar-
ish sohalarida aholining ish bilan bandlik 
darajasi pasayishi kuzatilgan. Buning 
ustiga, hududlarda ishchi kuchiga ehtiyoj 

kam boʻlgan sohalar, masalan, togʻ-kon 
va qayta ishlov berish sanoatiga koʻproq 
investitsiya yoʻnaltirilgani kuzatiladi.

Ish joylari yetishmasligi tufayli 4,3 mil-
lion kishi, boshqacha aytganda, mehnatga 
layoqatli aholining 22 foizi iqtisodiy nofaol 
toifalarga kiradi. Mehnat bozoridagi bu-
naqa holat milliy iqtisodiyotimizda mehnat 
resurslarining taklif va ehtiyoj oʻrtasidagi 
muvozanati buzilishi, ishsizlik potensiali 
darajasining muntazam oshib borishi, ay-
rim hududlarda norasmiy mehnat ulushi va 
nolegal mehnat migratsiyasining oʻsishiga 
olib keladi. Shu sabab 2021-yil yakuniga 
koʻra, iqtisodiy faol aholi oʻrtasida ishsizlik 
darajasi 9,4 foizdan baland, shu jumladan, 
yoshlar oʻrtasida 14,9 foiz, xotin-qizlar 
oʻrtasida esa 12,8 foizni tashkil etdi. 

Ikkinchidan, rasmiy sektorda yuqori 
daromadli doimiy ish joylari yetishmasli-
gi tufayli 5,6 milliondan ortiq mutaxassis 
mehnat shartnomasisiz ishlab kelmoq-
da. Norasmiy ish bilan bandlar, asosan, 
qishloq xoʻjaligi, savdo va va qurilish so-
halarida koʻpayib bormoqda.

Uchinchidan, yangi ish joylarini tash-
kil etish jarayonidagi sustkashlik va 
nazoratsizlik aholini ish bilan band qi-
lishga doir dasturlar samarasizligiga olib 
kelmoqda. Bu esa oʻz navbatida, mavjud 
mehnat resurslarining mehnat migratsi-
yasiga chiqib ketish holatlarining oshib 
borishiga sabab boʻlmoqda. 

2021-yil 1-yanvar holatiga koʻra, xori-
jda ishlayotgan oʻzbekistonlik yoshlar-
ning soni rasman 1 million 678,4 ming 
kishini tashkil etdi. Xorijga mehnat mig-
ratsiyasiga ketganlarning asosiy qis-
mini Samarqand (234 ming), Andijon 
(228 ming), Fargʻona (197 ming), Tosh-
kent (143 ming), Xorazm (140 ming) 
va Qash qadaryo viloyatida (131 ming) 
yashovchilar tashkil etdi. Bu hudud-
larda yangi ish joylarini yaratishda hiso-
bot va haqqoniy yaratilganlari oʻrtasida 
sezilarli tafovut borligidan dalolat beradi. 
Shu sabab bu joylarda mavjud mehnat 
resurslarini ichki mehnat bozoridan xorij 
bozoriga yoki norasmiy sektorga siqib 
chiqarilishiga olib kelmoqda. 

Toʻrtinchidan, Buxoro, Jizzax, Namangan 
va Fargʻona viloyatlarida hisobotlarga yangi 
ish joylarini tashkil etishga doir raqam larni 
kiritishda xatolarga yoʻl qoʻyilgan. Masalan, 
2021-yil 21-iyul kuni Oliy Maj lisda mazkur 
viloyatlardan kelib tushgan statistik hisobot-
larning tanqidiy tahlili shuni koʻrsatdiki, hiso-
bot yilida hududiy investitsion dasturlar aso-
sida ish bilan rasmiy band boʻlgan 3 ming 
600 kishidan birortasi hisobotlarda oʻz oʻrnini 
topmagan. 

Ayrim investitsion dasturlar hisobi-
dan qurilgan obyektlar aholini ish bilan 
band boʻlganlar hisobotiga ikki marotaba 
kiritilgan. Masalan, Namangan viloyati 
Toʻraqoʻrgʻon tumanidagi bir nechta bo-
lalar bogʻchasi 2020-yil avgust va no-
yabr oylarida qabul qilingan boʻlsa-da, 
lekin 2021-yili yangi qurilgan bogʻchalar 
sifatida yana hisobotga kiritilgan. 
Ochigʻi, bu roʻyxatni yana uzoq davom 
ettirish mumkin.

Beshinchidan, aholini real yangi ish 
joylariga band qilish bilan bir qatorda, 
ularni soliq bilan toʻlaqonli qamrab olish-
ning adekvat miqdori nomutanosibligi 
oshib bormoqda. 2021-yilda hududlarda 
faoliyat boshlagan fermer xoʻjaliklari, 
qishloq xoʻjaligi sohasidagi kooperatsiya 
va tomorqa xoʻjaliklarida yangi ish joy-
lariga ishga olinganlar soliq idoralari 
elektron bazasiga kiritilmagan. Masalan, 
Buxoro viloyatida 64 foiz, Jizzax viloyati-
da 58 foiz ana shunday holat kuzatilgan. 
Ayniqsa, qurilish tashkilotlarida bu bora-

dagi ishlar nihoyatda achinarli. Xusu-
san, Buxoro viloyatida 83 foiz yangi ish 
joylariga qabul qilinganlar soliq idoralari 
roʻyxatiga olinmagan boʻlsa, Namangan 
viloyatida bu koʻrsatkich 74, Fargʻona 
viloyatida esa 82 foizni tashkil etgan.

Mutaxassislarning hisob-kitoblariga 
koʻra, mamlakatimizda mavjud mehnat 
resurslari iqtisodiy faol qismidan 7,2 mil-
lion kishi, yaʼni 40,3 foizi har xil sabab-
lar tufayli soliq toʻlovlari bilan toʻlaqonli 
qamrab olinmagan. Bu holat, oʻz nav-
batida, ijtimoiy-iqtisodiy jihatdan muhim 
boʻlgan yangi ish joylarini barpo etish 
bilan bir qatorda, mavjudlarini saqlab 
qolish, yangi texnologiyalar asosida 
eski ish joylarini qayta jihozlash, ushbu 
yoʻnalishdagi ishlarni samarali monito-
ring qilish, mahalliy hokimliklar, davlat 
statistika idoralari va hududiy band-
lik xizmatlari masʼullari malakasi va 
masʼuliyatini muntazam oshirib borish 
kerakligidan dalolat beradi. 

Yangi Oʻzbekistonning hozirgi ijti-
moiy-iqtisodiy rivojlanish bosqichida “ish 
joyi” tushunchasi koʻp qirrali va keng 
doirali maqsadni ifodalovchi sifatida 
namoyon boʻlmoqda. 

Agarda biz ish joyini texnokratik 
nuqtayi nazardan ifodalamoqchi boʻlsak, 
ish joyi, avvalo, bu — maʼlum bir 
texnologik doiradagi chegaralangan ja-
rayon boʻlib, ishchi yoki ish guruhi uchun 
moʻljallangan texnologik vazifani baja-
rishda kerak boʻlgan asbob-anjomlar bi-
lan jihozlangan makondir.

Uning mohiyatini yanada chuqurroq 
anglash uchun esa ishchi kasb-hunar 
egalarining mehnat sharoiti va muay-
yan xususiyatlarini hisobga olgan holda, 
ularni klassifikatsiyalashtirish kerak. 

Ilk bor hududlarda yangi tashkil 
qilinayotgan ish joylarini hisobga olish 
va hisobdan chiqarish tartibi Rossiya 
Oliy iqtisodiyot maktabi tomonidan ken-
gaytirilgan tahlil va ilmiy-tashkiliy jihat-
dan asoslangan tarzda ishlab chiqilgan. 
Ushbu tartibda yangi ish joylarini tashkil 
etish, ularni qabul qilish jarayonini bayon-
noma asosida rasmiylashtirish, mavjud 
ish joylarini qisqartirishni qayd etish, ish-
chi-xodimlarni ishga olish va boʻshatish 
jarayoni bilan bevosita keltirilgan. 

Oʻzbekiston sharoitida ushbu tartibni 
ishlab chiqish va yangi innovatsion sha-
roitda amalga joriy etish vaqti keldi. Bu 
ijtimoiy-iqtisodiy jihatdan muhim. Boisi, 
yangi ish joylarining istiqbolli reja aso-
sida va maqsadli tashkil etilishi ulardan 
yuqori samarali foydalanish imkonini 
beradi. Shuningdek, mehnat bozorida 
haqiqiy bozor talablariga mos ish kuchi 
taklifi va ehtiyoji oʻrtasidagi sogʻlom mu-
vozanatni taʼminlaydi.

Masalaning yana bir muhim  tarafi — 
ish joyini faqatgina bir jismoniy substansi-
ya shaklida emas, balki yuksak texnologik 
jarayonning bir murakkab qismini ishlata 
oladigan shaxsga toʻlaqonli imkon beruv-
chi muhit, deb tushunish kerak. Bu nima 
degani? Aytaylik, oʻqituvchi yoki shifokor-
ning jihozlangan ish joyi ularning malaka-
viy salohiyatini yanada oshirib, rivojlanti-
radi. Aksincha boʻlsa, mehnat faoliyatida 
masʼuliyat va sifat talablari kun sayin pa-
sayib boradi.

Eʼtiborli jihati, mamlakatimizda yangi 
ish joylarini yaratish masalasiga yuqori-
da qayd etib oʻtilgan jihatlar inobatga 
olingan holda, kompleks yondashilyapti. 
Toʻgʻri, boya aytib oʻtganimizdek, xato 
va kamchiliklarimiz ham yoʻq emas. 
Ulardan toʻgʻri xulosa chiqarish va tuza-
tishga alohida eʼtibor qaratilayotgani esa 
tahsinga sazovor.

Yeldek tez oʻtib borayotgan 
har bir kunimiz deyarli bir xil 
boshlanadi: ertalab farzandlarimizni 
bogʻcha, maktab yoki oliygohlarga 
kuzatib, oʻzimiz ishga shoshamiz. 
Oʻzbekistonda qariyb 20 million 
yurtdoshimiz mehnatga layoqatlilar 
toifasiga kiradi. Demak, ular 
rasmiymi yoki norasmiymi, ertalab 
yoki kechasi ishga boradi. Shular 
qatoridagi ishsiz fuqarolar ham erta 
tongdan munosib ish axtarib yoʻlga 
otlanadi. Modomiki, shunday ekan, 
keling, bugungi kunning eng dolzarb 
muammolaridan biri – bandlik, 
munosib ish joyi yaratish mavzusiga 
kengroq toʻxtalib oʻtaylik.

Axir yiliga minglab yangi ish o‘rinlari 
tashkil etiladi-ku

Ish joylari yetishmasligi tufayli 4,3 million kishi, 
boshqacha aytganda, mehnatga layoqatli aholining 
22 foizi iqtisodiy nofaol toifalarga kiradi. Mehnat 
bozoridagi bunaqa holat milliy iqtisodiyotimizda 
mehnat resurslarining taklif va ehtiyoj oʻrtasidagi 
muvozanati buzilishi, ishsizlik potensiali 
darajasining muntazam oshib borishi, ayrim 
hududlarda norasmiy mehnat ulushi va nolegal 
mehnat migratsiyasining oʻsishiga olib keladi. Shu 
sabab 2021-yil yakuniga koʻra, iqtisodiy faol aholi 
oʻrtasida ishsizlik darajasi 9,4 foizdan baland, shu 
jumladan, yoshlar oʻrtasida 14,9 foiz, xotin-qizlar 
oʻrtasida esa 12,8 foizni tashkil etdi. 

UY-JOY, ISHLAB 

CHIQARISH VA IJTIMOIY 

OBYEKTLAR QURILISHI 

HAMDA KOMMUNAL 

XOʻJALIGI VA TRANSPORT 
INFRATUZILMALARI 

HISOBIGA ASOSAN, 

FARGʻONA VODIYSI 
(41,6 MING), TOSHKENT 

VILOYATI VA SHAHRI 

(24,1 MING), SAMARQAND 

(12,4 MING) VA BUXORO 

(9,6 MING) VILOYATLARIDA 

138,8 MING YANGI ISH 

JOYLARI TASHKIL ETILDI. 

JamiyatYANGI O‘ZBEKISTON

Oxirgi yillarda yurtimiz boʻylab 
dron-shoularni oʻtkazish ommalashib 
boryapti. Katta tadbirlar, bayramlarda 
yuzlab, minglab oʻzi uchar qurilmalar 
ishtirokida koʻrsatilayotgan bunday 
tomoshalar odamlarga qiziq. “Dron” 
nomi bilan tanilgan ixchamgina oʻzi 
uchar apparatning imkoniyati boshqa 
yoʻnalishlarda ham bizlarni hayratga 
solishda davom etmoqda. Ushbu 
qurilma bajara oladigan vazifalari 
bilan dunyoni zabt etib boʻldi va undan 
deyarli barcha sohada foydalanish 
mumkin. Jahonga mashhur “Amazon” 
kompaniyasi yuklarni eltib berishda 
dronlardan foydalanayotgan boʻlsa, 
Singapurda allaqachon ofitsiant-
dronlar paydo boʻlib, mijozlarga xizmat 
koʻrsatyapti.

Bugunning gapi

Chunki davlat budjeti mablagʻlarining shakllantirilishi va 
sarflanishi aholini eng koʻp qiziqtiradigan masalalardan biri.
Aslida, u oʻz nomi bilan mamlakatning iqtisodiy faoliyatini 
belgilovchi omil boʻlsa-da, asosida xalq va uning manfaatlari 
yotadi. Shunday ekan, fuqarolar mazkur yoʻnalishdagi bar-
cha savollariga javob olishga toʻla haqli.

Ammo ilgari davlat budjeti toʻgʻrisidagi maʼlumotlar oddiy 
odamlardan sir saqlanib, faqat masʼul davlat idoralargagina 
maʼlum boʻlgan. Mamlakatimizda keyingi yillarda boshlan-
gan ochiqlik siyosati tufayli mazkur yoʻnalishda ham aholiga 
barcha maʼlumotlarni ochiq-oshkora yetkazish yoʻlga qoʻyildi. 
Hatto iqtisodiy loyihalarni shakllantirish va joriy etishda xalq 
fikri, taklif va tashabbuslari inobatga olinmoqda. Yaqin yillar-
da oʻziga xos tajribaga aylangan birgina “Tashabbusli budjet” 
loyihasi buning yorqin misoli.

Soha mutaxassislari tomonidan tayyorlangan “2024-

yil uchun Oʻzbekiston Respublikasining Davlat budjeti 
toʻgʻrisida”gi Qonuni loyihasi ham shu maqsadda keng 
 jamoatchilik  muhokamasiga qoʻyildi. Unga qoʻshimcha tarzda 
yurtimizning 2024-2026-yillarga moʻljallangan  makroiqtisodiy 
koʻrsatkichlar prognozi hamda davlat budjeti sarfining nazorati-
ga qaratilgan Budjetnoma ham ishlab chiqilgan.

Qonun loyihasi 17 modda va 11 ilovadan iborat boʻlib, 
undan kelgusi yilda mamlakatimiz davlat budjetining asosiy 
parametrlari joy olgan. Yurtimizning yaqin yillardagi barcha 
iqtisodiy amaliyotlari, daromadlaridan tortib, xarajatlariga-
cha keltirilgan. Ushbu tahlillarga asoslanib, mutaxassislar 
iqtisodiy koʻrsatkichlarimiz keyingi yillarda oʻsishda davom 
etishini prognoz qilmoqda. Xoʻsh, buning uchun qanday 
chora-tadbirlar belgilangan? Umuman, davlat budjeti qaysi 
mezonlar asosida ishlab chiqildi va nimalarga sarflanadi? 
Shu kabi savollar bilan mutasaddilarga yuzlandik.  

— Soʻnggi 4 yilda global iqtisodiyotda ku-
zatilayotgan murakkab vaziyatga qaramas-
dan mamlakatimizni rivojlantirish strate-
giyalaridagi iqtisodiyotni erkinlashtirishga 
qaratilgan islohotlar hamda tarmoq, soha va 
hududlarni rivojlantirishga yoʻnaltirilgan das-
turlar amalga oshirilishi natijasida 2023-yil-
da ham barqaror iqtisodiy oʻsish surʼatlariga 
(5,6-5,8 foiz) erishishimiz kutilmoqda. Jum-
ladan, Xalqaro moliya tashkilotlari tomoni-
dan tayyorlangan Oʻzbekistonning iqtisodiy 
oʻsish prognozlariga koʻra, 2023-yilda yalpi 
ichki mahsulot oʻsishi 5,5 foiz, 2024-yilga 
borib esa 5,5-5,6 foiz atrofida boʻladi. Bir 
qarashda, oʻsish koʻrsatkichi sekinlashgani 
koʻrinadi. Ammo boshqa davlatlar bilan so-
lishtirganda, bu ijobiy koʻrsatkichdir.

Bu jarayonda davlat budjeti mablagʻlari 
qonun hujjatlarida belgilangan tartibda, sa-
marali sarflanishi ham muhim ahamiyatga 
ega. Yaʼni daromadlar bevosita xarajatlar 
bilan uygʻun boʻlishi lozim. Masalan, kelasi 
yili davlat budjeti daromadlari 270,6 tril-
lion soʻm, xarajatlari esa davlat maqsadli 
jamgʻarmalariga transfertlarni inobatga ol-
gan holda 312,8 trillion soʻm boʻlishi prog-
noz qilinmoqda. Bu yalpi ichki mahsulotga 
nisbatan 24 foiz yuqori yoki 2023-yil kuti-
layotgan ijroga nisbatan 30,6 trillion soʻmga 
koʻp, degani. 

Ilhom NORQULOV,
Iqtisodiyot va moliya 
vazirining birinchi 
o’rinbosari:

yaratish, yillik eksport hajmini 45 milliard 
dollarga yetkazish va shu kabi boshqa 
asosiy vazifalar doirasida aniq chora-
tadbirlar belgilangan. Shu maqsadlar-
dan kelib chiqib, 2024-2026-yillar uchun 
makroiqtisodiy koʻrsatkichlar prognozini 
ham ishlab chiqdik. 

Bunda birinchi vazifamiz mak-
roiqtisodiy barqarorlikni taʼminlashdan 
iborat. Yaʼni iqtisodiy taqchillikni 
bosqichma-bosqich pasaytirib, oʻsish 
koʻrsatkichlarini oshirib borishimiz 
lozim. Xususan, 2024-yilda aholi jon 
boshiga toʻgʻri keladigan yalpi ichki 
mahsulot hajmi 2,5-2,7 ming dollar 
atrofida boʻlib, 2026-yilda 2,8-3 ming 
dollarga yetkaziladi. Sanoat mahsu-
lotlarini ishlab chiqarish hajmi 6 foiz, 
qurilish ishlari 6,3 foiz, investitsiyalar 
6,1 foiz, qishloq xoʻjaligi 4 foiz, bozor 
xizmatlari 14,9 foiz va eksport hajmi 
15 foizga oʻsishi prognoz qilinmoqda.

Shu oʻrinda iqtisodiy oʻsish 
koʻrsatkichlari nimaning hisobiga 
taʼminlanadi, degan haqli savol 
tugʻilishi tabiiy. Albatta, tizimli islohot-
larni yanada faol davom ettirish hiso-
biga. Asosiy yoʻnalishlardan birinchisi, 
iqtisodiy tarmoq va sohalarning barqa-
ror rivojlanishi uchun zarur sharoitlarni 
yaratish bilan bogʻliq. Xususan, davlat 
korxonalarini transformatsiya qilish 
va xususiylashtirish boʻyicha ishlarni 
jadallashtirish koʻzda tutilgan.

Ikkinchi yoʻnalish, kelasi yilda sano-
at tarmogʻida ishlab chiqarish hajmini 
6 foizga oshirishdan iborat. Bunda hi-
sob-kitoblarimizga koʻra, oʻtgan yillar-
da boshlangan 319 ta yirik loyihani oʻz 
vaqtida ishga tushirishni vazifa qilib 
olganmiz. Uchinchi yoʻnalish boʻlsa, 
qishloq va suv xoʻjaligi tarmogʻida 
unumdorlikni oshirishga qaratilgan is-
lohotlarni davom ettirish va sohadagi 
muammolarni bartaraf qilishga qara-
tilgan. Xususan, hududlarning salo-
hiyatini inobatga olgan holda qishloq 

Soliq imtiyozlarini bekor qilish taklif etilmoqda

Biz iqtisodiy oʻsish haqida gapiryapmiz. Ammo jahonda koronavirus pandemiyasidan 
keyin yuzaga kelgan iqtisodiy vaziyat hamon murakkabligicha qolmoqda. Xalqaro valyuta 
jamgʻarmasining 2023-yil oktabr oyi hisobotiga koʻra, jahon iqtisodiyoti oʻsish surʼatlari 
hozirgi 3 foizdan 2024-yilda 2,9 foizga, rivojlangan davlatlar iqtisodiyoti esa mos ravishda 1,5 
foizdan 1,4 foizga sekinlashmoqda. Bu Oʻzbekiston iqtisodiyotiga ham oʻz taʼsirini koʻrsatmay 
qolmaydi. 2024-2026-yillar uchun ishlab chiqilgan iqtisodiy prognozlarda shu jihatlar ham 
eʼtiborga olingan.

Ahadbek HAYDAROV,
Iqtisodiyot va moliya vaziri 
o’rinbosari:

Ushbu xarajatlarning 16,6 foizi taʼlim 
va fan sohasi, 5,8 foizi iqtisodiyot, 4,8 
foizi ijtimoiy va ishlab chiqarish infratuzil-
masini rivojlantirish dasturi, qolgan qismi 
esa boshqa tarmoqlar hissasiga toʻgʻri ke-
ladi. Shuningdek, sugʻorish tizimini tiklash 
va suv hisobini yuritish tadbirlariga joriy 
yilga nisbatan 3 trillion soʻm koʻp mablagʻ 
ajratilishi rejalashtirilmoqda. Chunki suv 
taqchilligi masalasi Markaziy Osiyoda ham 
tobora dolzarblashib bormoqda. Bu bora-
da bizning eng katta salohiyatimiz kanal-
larni betonlashtirish hisoblanadi. Shu bois, 
tizimga yoʻnaltiriladigan mablagʻ hisobi-

dan 1 ming 16 kilometr kanalda taʼmirlash 
ishlari bajariladi. Natijada yiliga 706 mil-
lion metr kub suv iqtisod qilinib, 411 ming 
gektar maydonni sugʻorish yaxshilanadi 
va yillik  ekspluatatsiya xarajatlari 196 mil-
liard soʻmga kamayadi. Qolaversa, 390 ta 
yirik suv oʻtkazish nuqtasi zamonaviy suv 
oʻlchagich bilan jihozlanib, suv hisobini yuri-
tish yaxshilanishi kutilmoqda.

2024-yilda budjet tashkilotlarining budjet-
dan tashqari jamgʻarmalari tushumlari va xara-
jatlari mos ravishda 30,5 trillion soʻmni tashkil 
etishi prognoz qilingan. Davlat budjetidan esa 
ularga 33,1 trillion soʻm ajratiladi. Keyingi 3 
yilda bunday jamgʻarmalarning daromadlari 
tushumi 55,4 trillion soʻm, xarajatlari esa 97,1 
trillion soʻmga yetadi. Kelasi yilda davlat bud-
jeti va davlat maqsadli jamgʻarmalari budjetlari 
taqchilligi 3,1 foiz boʻlib, 2025-2026-yillarda 
taqchillik darajasi 1,8-2,2 foizgacha pasa yishi 
prognoz qilingan.

Umuman, 2024-2026-yillar iqtisodiy 
tahlilida har bir jihat eʼtiborga olingan. Soliq-
budjet siyosati boʻyicha belgilangan asosiy 
yoʻnalishlar ham shular jumlasidan. Undan 
oʻrta muddatda asosiy soliq stavkalarini 
oʻzgartirmasdan saqlab qolish, budjet da-
romadlar bazasini kengaytirish, berilgan 
soliq, bojxona imtiyozlarini samarasi va 
bergan natijasiga qarab qayta koʻrib chiqish 
va  bosqichma -bosqich bekor qilish, inson 
kapitali rivojlanishiga doir xarajatlar ustu-
vorligini taʼminlash va ijtimoiy himoyaning 
manzilliligini kuchaytirish, ish haqi va pensi-
ya miqdorini inflyatsiyadan kam boʻlmagan 
miqdorda oshirib borish, “Yashil budjet-
lashtirish” tamoyillarini tizimli joriy etish kabi 
dolzarb vazifalar oʻrin olgan.

Bularni birgina davlatning 
oʻzi yoki bir nechta tashkilot 
uddalay olmaydi. Jarayonlarda 
shu jamiyatning har bir 
aʼzosi bevosita ishtirok etadi. 
Barcha sohalarda budjet 
xarajatlarini optimallashtirish, 
davlat budjeti mablagʻlarini 
toʻgʻri va samarali yoʻnaltirish 
esa mamlakatimiz iqtisodiy 
rivojiga xizmat qilib, yuqori 
daromadli davlatlar qatoriga 
qoʻshilishimizga yoʻl ochadi.

Sir emas, davlat budjeti daromadlari asosan, soliqlar hisobiga toʻldirib boriladi. Maʼlumotlarga 
koʻra, soliq va bojxona siyosatida koʻzda tutilayotgan oʻzgarishlar hamda iqtisodiy oʻsish 
koʻrsatkichlaridan kelib chiqib, 2024-yil uchun davlat budjeti daromadlari prognozi 270,6 trillion 
soʻm yoki yalpi ichki mahsulotga nisbatan 20,8 foiz miqdorida belgilanmoqda. Bunda bevosita 
soliqlar boʻyicha tushumlar 85,6 trillion soʻm yoki 2023-yilgi ijroga nisbatan 117 foiz yuqori 
boʻlishi kutilyapti. Xoʻsh, bu aholidan olinadigan soliqlar va ularning stavkalariga qanchalik 
taʼsir koʻrsatadi?

Mubin MIRZAYEV,
Soliq qo‘mitasi raisining 
birinchi o‘rinbosari:

olib kelib, aholining uni kamroq xarid qilishi-
ga xizmat qiladi. 

Bundan tashqari, 2024-yil 1-iyuldan 
boshlab avtomobil shinalarining bir donasi 
vaznidan (kilogramm uchun) kelib chiqqan 
holda BHMning 0,3 foizi miqdorida utili-
zatsiya yigʻimi, 1-apreldan boshlab esa 
yuk koʻtarish quvvati 10 tonnadan ogʻir 
yuk mashinalari uchun yillik bazaviy hisob-
lash miqdorining 5 barobari miqdorida yoʻl 
yigʻimini joriy etish taklif etilmoqda.

Soliq tizimidagi yana bir muhim masala 
ayrim shaxslargagina qoʻllaniladigan soliq 
imtiyozlari bilan bogʻliq. Afsuski, bunday 
imtiyozlardan foydalanayotgan aksariyat 
tadbirkorlar mahsulotlar tannarxini tushi-
rish oʻrniga, oshirib borayotgani kuzatil-
yapti. Shu bois, iqtisodiyotda barchaga bir 
xil shart-sharoit yaratib berish va raqobat 
muhitini oshirish maqsadida soliq imtiyozla-
rini bekor qilish boʻyicha takliflar kiritganmiz. 

Qonun loyihasi bilan ularning bir qan-
chasini bekor qilish nazarda tutilyapti. Bi-
rinchi navbatda, dori vositalari, shuningdek, 
vete rinariya dori vositalari, tibbiyot va vete-
rinariya buyumlarini realizatsiya qilish, olib 
kirish hamda ularni ishlab chiqarish uchun 

— Davlat budjeti mamlakat-
ning pul daromadlari va xarajatlari 
roʻyxatini oʻzida ifodalovchi asosiy 
moliyaviy hujjat boʻlib, uning ochiq 
va shaffof boʻlishi yurt rivoji, jami-
yat qurilishini takomillashtirish, 
islohotlar samaradorligiga erish-
ishda muhim oʻrin tutadi. Shu bois, 
uni ishlab chiqish va nazoratini yoʻlga 
qoʻyish soha vakillari zimmasiga katta 
 masʼ uliyat yuklaydi. Iqtisodiy tahlil-
lar, koʻrsatkichlar esa aniq raqamlar, 
hisob-kitoblarga asoslanadi. Yaʼni 
biz ijtimoiy hayotda koʻp tilga oladi-
gan davlat budjeti va davlat maqsadli 
jamgʻarmalari budjetlari loyihalari 
ijtimoiy-iqtisodiy rivojlantirish ustu-
vorliklari, moliya yiliga moʻljallangan 
makroiqtisodiy koʻrsatkichlar prognozi 
hamda soliq va budjet siyosatining 
muhim yoʻnalishlari asosida tuziladi. 
Mamlakatimizning davlat budjeti ham 
shunchaki shakllantirilmagan, har bir 
iqtisodiy koʻrsatkich, foiz va summalar 
oʻz asoslariga ega. 

Masalan, keyingi yilda ham budjet 
xarajatlarining ijtimoiy yoʻnaltirilgani 
saqlab qolinib, taʼlim, sogʻliqni saqlash, 
ijtimoiy himoya, fan, madaniyat va 
sportni rivojlantirish, muhtoj aholini 
uy-joy bilan taʼminlash va boshqa ij-
timoiy tadbirlar uchun davlat budjeti 
xarajatlarining jami 48 foizi yoki 151,4 
trillion soʻm mablagʻ yoʻnaltiriladi. In-
son kapitalini rivojlantirish xarajatlariga 
102,5 trillion soʻm, aholini ijtimoiy hi-
moya qilish uchun 18,6 trillion soʻm, 
Oʻzbekiston Respublikasi Prezidenti 
va Hukumati qarorlariga muvofiq qabul 
qilingan Davlat dasturlari va tadbirlarni 
amalga oshirish uchun esa 53,1 trillion 
soʻm mablagʻ ajratilishi koʻzda tutilgan.

Maʼlumki, jahonda kechayotgan 
hozirgi geosiyosiy vaziyatlar sharoitida 
iqtisodiy oʻsish koʻrsatkichlarini oshirib 
borish oson emas. Buning uchun, av-
valo, makroiqtisodiy koʻrsatkichlarni 
ishlab chiqish, budjet parametrlarini 
shakllantirishda tizimli vazifalarni amal-
ga oshirish zarur. Bu sentabr oyida 
qabul qilingan “Oʻzbekiston — 2030” 
strategiyasida ham nazarda tutilgan. 
Xususan, 2030-yilga qadar iqtisodiyot 
hajmini 2 barobar oshirish va “daro-
madi oʻrtachadan yuqori boʻlgan dav-
latlar” qatoriga kirish uchun yalpi ichki 
mahsulot hajmini 160 milliard dollarga 
yoki aholi jon boshiga 4 ming dollarga 
yetkazish, kelgusi yetti yilda 250 mil-
liard dollardan ortiq investitsiyalarni 
 iqtisodiyotga yoʻnaltirish uchun sharoit 

xoʻjaligi oʻsish surʼatini 2024-yilda 4 
foiz, keyingi yillarda 4,5-5 foizga yet-
kazish boʻyicha choralar belgilangan.

Toʻrtinchi yoʻnalish xizmatlar bozori-
ni rivojlantirish orqali bozor xizmatlari 
oʻsishini 14,9 foizga yetkazish bilan 

bogʻliq. Gap shundaki, hozirgi vaqtda 
xizmatlar sohasi mamlakatimiz iqti-
sodiyotining eng katta salohiyatga 
ega yoʻnalishlaridan biri hisobla-
nadi. Ayniqsa, yangi shakllanib 
kelayotgan yoʻnalishlar, jumladan, 
aloqa va axborotlashtirish, moliya 
va transport xizmatlari oʻsib borishi 

prognoz qilinyapti. Bu ning uchun 
oldimizda yangi imkoniyatlarni ochib 
berish vazifasi turibdi. Shu bois, kelasi 
yili oʻrta va yirik shaharlar, aholisi 300 
mingdan koʻp boʻlgan tumanlarda 
7,2 mingta savdo servis obyektlari, 2 
ming 200 ta boʻsh maydonda koʻchma 
savdo faoliyatini yoʻlga qoʻyish, 600 ta 
yangi mehmonxona va mehmon uyla-
rini tashkil qilish kabi vazifalar belgilan-
gan. Xizmatlar sifatini oshirishda trans-
port masalalariga ham alohida eʼtibor 
beriladi. Tranzit yuklarni tashish hajmini 
13,7 million tonnaga,  elektrlashtirilgan 
temir yoʻllar ulushini 65 foizga yetka-
zish koʻzlangan.

Nihoyat, beshinchi yoʻnalish 
2024-yilda budjet taqchilligini yalpi 
ichki mahsulotga nisbatan 4 foiz-
dan hamda kelgusi yillarda 3 foizdan 
oshi rmaslik boʻyicha budjet intizo-
mini kuchaytirishga qaratilgan. Joriy 
yil 9 oyi maʼlumotlariga koʻra, mam-
lakatimizda davlat budjeti taqchilligi 
6 foizga yaqinlashgan. Bu aholining 
ijtimoiy qatlamini qoʻllab-quvvatlash 
 uchun qoʻshimcha mablagʻlar sarflani-
shi va boshqa omillarga bogʻliq. Le-
kin bu — yil oxirida ham shunday 
koʻrsatkich saqlanib qoladi, degani 
emas. Chunki xarajatlar va daromad-
lar mavsumiy xarakterga ega va bud-
jet taqchilligi ham oʻzgarib turadi.

Biroq buni oʻz holicha tashlab 
boʻlmaydi, nazoratga olish lozim. Bud-
jet mablagʻlari samaradorligini oshi-
rish uchun, birinchi navbatda, ularni 
rejalashtirish choralari koʻrilyapti. Joriy 
yilda natijaga yoʻnaltirilgan budjet 
tizimi asosida maqsadli indikatorlar 
shakllantirilib, Budjetnoma eʼlon qi-
lindi. Unda barcha vazirlik va idoralar-
ga ajratilgan mablagʻlar nimalarga 
yoʻnaltirilishi boʻyicha aniq raqam-
lar keltirilgan. Masalan, sogʻliqni 
saqlash tizimida ajratilayotgan budjet 
mablagʻlari hisobidan nechta bemor 
davolanadi, qancha fuqaroga yor-
dam koʻrsatilishigacha keltiriladi. Yil 
davomida ushbu koʻrsatkichlarning 
samaradorligi va natijasi boʻyicha hi-
sobotlarni olib, jamoatchilikka eʼlon 
qilib borish rejalashtirilyapti.

DAVLAT BUDJETI VA 
MAKROIQTISODIY BARQARORLIK

Xarajatlar muntazam nazorat qilinadi, 
iqtisodiy taqchillik bosqichma-bosqich pasaytiriladi

Eng koʻp mablagʻ qaysi sohalarga 
yoʻnaltiriladi?

— Tahlillarimizga koʻra, 2024-yilda be-
vosita soliqlar davlat budjeti daromadlari 
prognozining 31,7 foizini, bilvosita soliqlar 
esa 41,3 foizini tashkil qiladi. Resurs, mol-
mulk va boshqa turdagi soliqlar tushumlari 
ham joriy yildagiga nisbatan koʻproq boʻlishi 
tayin. Ammo soliqsiz tushumlar bundan 
mustasno, 2023-yilgi ijroga nisbatan 90,8 
foiz kam boʻlishi kutilmoqda.

Umuman, 2024-2026-yillarda soliq va 
bojxona siyosati bir qator yoʻnalishlarni oʻz 
ichiga oladi. Birinchisi, saqlab qolinadigan 
soliq stavkalari boʻlib, qulay tadbirkorlik 
muhitini taʼminlash maqsadida kelasi yili 
asosiy soliq stavkalarini saqlab qolish tak-
lif etilmoqda. Jumladan, foyda soligʻining 
bazaviy stavkasi 15 foiz, jismoniy shaxslar-
dan olinadigan daromad soligʻi 12 foiz, ijti-
moiy soliq 12 foiz, aylanmadan olinadigan 
soliqning bazaviy stavkasi 4 foiz, shuning-
dek, chet davlatlar avtotransport vositalari-
ning Oʻzbekiston Respublikasi hududiga kir-
ganligi va uning hududi orqali tranziti  uchun 
yigʻimlar oʻzgarishsiz qoladi. Qoʻshilgan qiy-
mat soligʻi stavkasi ham 12 foizda saqlab 
qolinmoqda. 

Ammo sogʻlom turmush tarzini va tabiat-
ni asrashni ragʻbatlantirish yoʻnalishidagi 
soliqlar stavkalari oshiriladi. Bu ushbu 
yoʻnalishdagi saʼy-harakatlar natijadorligini 
taʼminlash bilan bogʻliq. Masalan, 2024-yil 
1-apreldan tarkibida shakar mavjud boʻlgan 
gazlangan ichimliklarga 1 litr uchun 500 
soʻm miqdorida aksiz soligʻi joriy etilmoqda. 
Chunki bunday turdagi ichimliklar inson 
salomatligi uchun zararli, ortiqcha vazn va 
qandli diabet kasalliklariga olib kelishi mum-
kinligi allaqachon isbotlangan. Shunga qa-
ramay, afsuski, bunday ichimliklar isteʼmoli 
yildan-yilga ortib boryapti. Joriy etilayotgan 
soliq turi esa mahsulot tannarxi oshishiga 

chetdan olib kelingan xomashyo, tibbiy va 
veterinariya xizmatlari boʻyicha alohida im-
tiyozlar bekor qilinadi. Bu yoʻnalishda joriy 
etilgan 15-20 foizlik ustamalar ham na aholi, 
na tadbirkorga foyda keltiryapti, aksincha, 
qonunni buzish holatlariga sabab boʻlyapti. 
Shu bois, bunday qoʻshimcha tartiblarni 
bekor qilib, hammaga teng sharoit yaratish 
eng toʻgʻri yoʻl boʻladi. Bu kam taʼminlangan 
aholiga qanday taʼsir qiladi, degan savol 
tugʻilishi tabiiy. Uning oʻrniga boshqa alohi-
da chora-tadbirlar ishlab chiqilyapti. Har bir 
xarid qilingan dori vositasi uchun qoʻshilgan 
qiymat soligʻi keshbek sifatida qaytarib be-
rilishi shular jumlasidan.

Maʼlumki, yurtimizning Jahon savdo tash-
kilotiga aʼzo boʻlishi borasida juda katta ishlar 
qilinmoqda. Bu boradagi zarur talablardan 
yana biri budjet siyosatini tashkilot talablari-
ga umumlashtirish hisoblanadi. Asosiy 
yoʻnalishlar esa soliq va bojxona siyosati-
dir. Masalan, ushbu xalqaro tashkilot soliq 
imtiyozlari va subsidiyalashni oqlamaydi. 
Mavjud talablariga koʻra, import va ichki ma-
halliy mahsulotlar uchun soliq hamda boj-
xona stavkalari bir xil boʻlishi kerak. Eksport-
chilarga ham alohida imtiyozlar berish yoki 
subsidiyalash mumkin emas. Bizda esa dav-
lat budjeti xarajatlaridan eksportni qoʻllab-
quvvatlash boʻyicha subsidiyalash mavjud. 
Shu bois, kelgusi yillarda soliq imtiyozlari va 
subsidiyalashni bosqichma-bosqich bekor 
qilib, ularning oʻrniga Jahon savdo tashkiloti 
talablariga mos qoʻllab-quvvatlash usullarini 
taklif qilyapmiz. Masalan, sugʻurtalash, imti-
yozli kreditlar ajratish kabilarni joriy etamiz. 
Shu maqsadlarda qoʻshilgan qiymat soligʻi, 
aksiz soliqlarini bir xillashtirish boʻyicha ish-
lar olib borilyapti. Bu yangi qonun loyihasida 
ham oʻz tasdigʻini topgan.

Umuman, davlat budjeti juda katta tizim 
boʻlib, mamlakat iqtisodiyotidagi har qanday 
mayda jihatlarni ham oʻz ichiga oladi. Yangi 
qonun loyihasi, 2024-2026-yillar makroiqti-
sodiy koʻrsatkichlar prognozi hamda Budjet-
noma bilan tanishgan har bir yurtdoshimiz 
bunga amin boʻladi. Loyiha jamoatchilik 
muhokamasi uchun internet tarmoqlariga 
joylashtirilgan va mamlakatimizning barcha 
fuqarolari u bilan tanishib chiqib, oʻz fikr 
hamda mulohazalarini qoldirishi mumkin.

“Yangi O‘zbekiston” muxbiri 
Iroda ANVARJON qizi 

yozib oldi.

YANGI O‘ZBEKISTON

Soha mutaxassislari 
tomonidan tayyorlangan 
“2024-yil uchun Oʻzbekiston 
Respublikasining Davlat 
budjeti toʻgʻrisida”gi 
Qonuni loyihasi ham 
shu maqsadda keng 
 jamoatchilik  muhokamasiga 
qoʻyildi. Unga qoʻshimcha 
tarzda yurtimizning 
2024-2026-yillarga 
moʻljallangan  makroiqtisodiy 
koʻrsatkichlar prognozi 
hamda davlat budjeti 
sarfining nazoratiga 
qaratilgan Budjetnoma ham 
ishlab chiqilgan.

Boshlanishi 1-betda



Jarayon 52023-yil 3-noyabr, 229-son

Dronlarni asrimizning eng zamonaviy 
qurilmasi, deyish mumkin. Maʼlumotlarga 
koʻra, bunday qurilmalar tarixi 1782-yilda 
ilk havo sharining osmonga koʻtarilishiga 
borib taqaladi. Birinchi harbiy dron esa 
1849-yilda Venetsiyada ishlatilgan. XIX 
asr oxirlariga borib Nikola Tesla radio 
boshqaruvli dronlarni taqdim etdi. 1933-yil-
da britaniyalik muhandislar dronlarning 
ancha takomillashgan turini ishlab chiqdi 
va oʻtgan asr davomida ushbu turdagi qu-
rilmalardan, asosan, harbiy maqsadlarda, 
maxfiy texnologiya sifatida foydalanildi. 

Bizning asrimizga kelibgina kvadro-
kopterlar, yaʼni insonlar ham foydalana 
oladigan hozirgi koʻrinishdagi zamonaviy 
dronlar paydo boʻlib, juda qisqa vaqtda 
ommalashdi. Vaqt oʻtgani sari maso-
fadan boshqariladigan uchar qurilmalar 
takomillashib, hajmi kichrayib borishi bilan 
koʻplab davlatlarda ularga qiziqish ortdi. 
Hozir dronlarga xarita tuzuvchi, yer ostida-
gi kommunikatsiyalarni monitoring qiluv-
chi, gaz magistrallarini tekshiruvchi, suv 
osti obyektlari, toʻgʻonlarni tadqiq etuvchi, 
chorva mollarini kuzatuvchi kabi vazifalar 
bemalol yuklatilyapti.

Oʻzimizda ham dronlardan foydala-
nish koʻrsatkichi yil sayin oshib bor yapti. 
Bu yurtimizda jadal kechayotgan raqam-
lashtirish jarayonining bir qismidir. Qola-
versa, Taraqqiyot strategiyasida raqam-
li iqtisodiyotni asosiy “drayver” sohaga 
aylantirib, uning hajmini kamida 2,5 baro-
bar oshirish belgilangan. Yurtimizda dron 
qurilmalaridan foydalanish boʻyicha bir qa-
tor vazifalarni amalga oshirib kelayotgan 
tashkilot ham bor. Kadastr agentligi direk-
tori oʻrinbosari, “Geoinnovatsiya markazi” 
DUK direktori Abdushukur ABDULLAYEV 
bilan mamlakatimizda dronlardan qanday 
maqsadlarda foydalanilayotgani xususida 
suhbatlashdik. 

— Uchuvchisiz uchish apparatlari 
 raqamli texnologiyalarning eng zamonaviy 
shakllaridan biridir, — deydi A.Abdullayev. 
— Bunday qurilmalar keng qamrovli boʻlib, 
bir qancha turlari bor, ammo ular orasida 
eng mashhuri dronlar hisoblanadi. Ular 
ham, asosan, 3 turga — kopter, samolyot 
hamda gibrid-VTOL turdagi qurilmalarga 
ajratiladi. Bularning har biri yana alo-
hida turlarga boʻlinadi. Vazifalari deyarli 
oʻxshash boʻlsa-da, hajm, dizayn jihatdan 
bir-biridan farqlanadi.

Yurtimiz hududida, asosan, dronlar-
ning multikopter guruhiga kiruvchi kvadro-
kopter turi keng tarqalgan. Ixcham hajmi, 
operator boshqaruvining qulayligi, opti-
mallashgan konstruksiya va dizayni, aero-
dinamik qarshilikni toʻgʻri taqsimlash kabi 
qulayliklari bois, aerotasvir va turli video 
kuzatuvlar olish jarayonida foydalaniladi. 
Qolaversa, sanoatning koʻp tarmoqlarida 
ham shu turdagi dronlar asqotadi.

Mamlakatimizda uchuvchisiz, yaʼni 
masofadan boshqariladigan uchish quril-
malari (UUQ)dan foydalanish 2014-yil-
dan boshlangan. Ammo ularning faol kirib 
kelishi 2016-yilga toʻgʻri keladi. 2018-yilda 
esa Prezidentimiz qarori bilan “Geoinno-
vatsiya markazi” DUK tashkil etilib, ushbu 
yoʻnalishda bir qator vazifalar yuklatildi. 
Xususan, iqtisodiyot tarmoqlarida UUQni 
qoʻllash va ulardan foydalanish boʻyicha 
metodik tavsiyalar ishlab chiqish, ular 
orqali olingan maʼlumotlarni tahlil qi lish 
va qayta ishlash, shunday qurilmalar 
ishlab chiqarishni mahalliylashtirish va 
ilmiy tadqiqot ishlarini olib borish shular 
jumlasidan. Bu tashkilot oldida dronlarni 

Ilg’or texnologiyalar

oʻzimizda ishlab chiqarish va tarmoqlar-
da ulardan foydalanishni ommalashtirish 
vazifasi turibdi, degani.

Yurtimiz sharoitida dronlardan, asosan, 
turli obyektlarda aerofoto suratga  olish, 
ularning chegaralarini belgilash yoki tek-
shirish, toposuratlar ishlab chiqish, geo-
deziya va kartografiya ishlari, kadastr so-
hasida, kino va videotasvirga olish, yerlar 
va ekin yer maydonlarini monitoring qilish 
kabi yoʻnalishlarda keng foydalanil yapti. 
Oʻtgan yildan boshlab markazimizga  
teplovizorli dronlar olib kelindi. Endilikda 
ular yordamida issiqlik obyektlari, ayniq-
sa, teplo elektrostansiya (TES)larda yirik 
isi tish qozonlari, shuningdek, issiqxonalar 
va ularning tutash hududlarida issiqlik fo-
nini kuzatish, bu obyektlarning issiqlik xa-
ritalarini ishlab chiqish va shu orqali issiq-
lik yoʻqotishlarini aniqlash boʻyicha tezkor 
maʼlumotlarni olish, profilaktika ishlarini 
amalga oshirish imkoniyati yaratildi.

Dronlardan, ayniqsa, qishloq xoʻjaligi 
sohasida keng foydalanyapmiz. Chunki 
dala maydonlarida ekinlar holatini tek-
shirib turish, zarur dori vositalarini yerga 
teng taqsimlab sepish va boshqa jara-
yonlarni tezkor hamda aniq amalga 
 oshirishda dronlarni qoʻllash ancha qulay. 
Ular yordamida yerlarni oʻgʻitlash yoki 
dorilashning samaradorligi yuqori, dala 
maydoni va mahsulotga ziyon yetmaydi. 
Ekologiya hamda inson salomatligi uchun 
ham zararsiz.

Sohada dronlardan foydalanishga 
qaratilgan loyihalarni koʻpaytirishdan 
maqsad ham shu. Masalan, 2021-yilda 
yurtimizda ilk bor qishloq xoʻjaligi faoli-
yatini zamonaviy dron texnologiyalari aso-
sida raqamlashtirish ilmiy-amaliy loyihasi 
boshlangan edi. Jarayonda turli hududlar-
da tajriba-sinov ishlari muvaffaqiyatli olib 
borildi. Sinov davomida bir dona oʻzi uchar 
dron qurilmasi belgilangan maydonlarda 
kuzatuv ishlarini atigi 6 daqiqada yakunla-
ganiga guvoh boʻldik.

Qolaversa, loyiha doirasida dron 
texnologiyalari orqali qishloq xoʻjaligida 
mavjud muammolar oʻrganildi. Shudgor 
qilingan yerlardagi tuproqning unumdor-
ligi, gʻalla maydonlari, bogʻdorchilikda 
mavjud turli xil kasalliklar, zararkunanda 
hasharotlar aniqlanib, ular toʻgʻrisida 
maʼlumotlar bazasi yaratildi. Dronlar 
orqali qayd qilingan amaliy maʼlumotlar 
 kompyuter dasturlari yordamida qayta ish-
lanib, zarur yechimlar qabul qilinmoqda. 

Avvallari dala maydoni holatini kuzatish 
va monitoring qilishga bir necha kishi jalb 
qilinib, jarayonlar kunlab davom etgan 
boʻlsa, hozir dron apparatlari yordamida 
ortiqcha vaqt va ishchi kuchi tejab qolin-
yapti, shu bilan birga, moliyaviy xarajatlar-
ni jiddiy kamaytirishga erishilmoqda.

Umuman, dronlardan istalgan sohada 
foydalanish mumkin, faqat tegishli tartib va 
talablarga rioya etgan holda. Gap shun-
daki, 2021-yil 31-avgustda Vazirlar Mah-
kamasi tomonidan tasdiqlangan nizomda 
ushbu turdagi qurilmalardan foydalanish 
va roʻyxatdan oʻtish qoidalari keltirilgan. 
Shunga koʻra, hozir yurtimiz boʻylab 20 dan 
ortiq tashkilot uchuvchisiz uchish appara-
tidan foydalanish ruxsatnomasiga ega va 
ular qonuniy ravishda parvozlarni amalga 
oshirib kelmoqda. Ammo jismoniy shaxs-
lar dronlardan foydalana olmaydi va ularga 
uchuvchisiz uchish apparatlaridan foydala-
nish, mamlakatimiz hududiga olib kirish va 
saqlash qonun bilan taqiqlangan.

— Demak, yurtimizda dronlardan foy-
dalanishga oid cheklovlar mavjud. Ilgʻor 
texnologiyalar shiddat bilan rivojlana-
yotgan bir davrda bu qanchalik toʻgʻri va 
cheklovlar mamlakatimizda uchuvchisiz 
uchish apparatlari sanoatini toʻlaqonli 
shakllantirishga toʻsqinlik qilmaydimi?

— Avvalo, bunday cheklovlar nafaqat 
bizda, balki dunyoning koʻplab davlat-
larida mavjud. Chunki dronlar xavfsiz 
texnikalar qatoriga kirsa-da, smartfon kabi 
oddiy oʻyinchoq emas. Ularning ogʻirligi 
250 grammdan ogʻirroq boʻlsa bas, dav-
lat roʻyxatidan oʻtishi kerak. Qolaversa, 
uchuv chisiz uchish apparatlarining im-
koniyati nihoyatda keng va undan turli 
maqsadlarda foydalanish mumkin. Shu 
bois, dunyo boʻyicha ularni qoʻllashga oid 
belgilangan tartib va talablar bor.

Oʻzimizdagi talablarga keladigan 
boʻlsak, dronlardan nafaqat foydalanish, 

balki ularni va ularning butlovchi qismla-
rini yurtimiz hududiga olib kirish boʻyicha 
ham cheklovlar oʻrnatilgan. Hatto bunday 
qurilmalarni transport vositalarida tashish, 
muddatidan qatʼi nazar davomli saqlashda 
belgilangan talablar mavjud. Bu esa bir 
qancha sabablar bilan bogʻliq. 

Birinchi navbatda, aholi va atrof-muhit 
xavfsizligi masalasi. Oddiy misol, ogʻirligi 
bir necha gramm boʻlgan kichik bir qurilma 
koʻchada turgan avtomobilga kelib urilsa, 
uning kuzovida deformatsiya hosil qiladi, 
agar old yoki orqa oynasiga urilsa, ularni 
parchalab tashlaydi. Lekin professional 
dronlar gramm emas, balki bir necha kilo-
gramm ogʻirlikka ega. Ularning nogahon 
qulab tushishi yoki boshqaruvni yoʻqotishi 
xuddi shu misolda keltirilganidek, katta 
 inertsial quvvatga ega boʻlib, kontakt zarbasi 
ogʻir va yomon oqibatlarga olib keladi. Shu 
sababdan dronlardan maqsadli foydalanish, 
ularning boshqaruvi bu borada tegishli bilim 
va koʻnikmalarga ega boʻlgan mutaxassislar 
tomonidan amalga oshirilishi lozimligi qo-
nunchiligimizda belgilab qoʻyilgan.

Koʻpchilikka maʼlum, hozir qator davlat-
lar, jumladan, Oʻzbekistonda ham elektro-
skuterlar ommalashib boryapti. Ulardan 
koʻchalarning chetlarida, parkovkalarda 
foydalanish yoʻlga qoʻyilyapti. Lekin ular-
ning yetarlicha xavfsiz emasligi bois, bir 
qancha mamlakatlar, xususan, elektro-
skuterlardan eng koʻp foydalaniladigan 
Fransiyada ham ularga cheklovlar oʻrnatila 
boshladi. Bunga sabab qilib koʻchalarda 
elektro skuterlar piyodalarning yurishiga 

xalaqit berayotgani, baʼzan toʻqnashuv 
holatlari kuzatilib, inson salomatligiga jid-
diy taʼsir qilayotgani, bu esa fuqarolarni 
tashvishga solayotgani koʻrsatilmoqda. 
Endi faraz qilaylik, yurish yoʻlaklari alohida 
rang va belgilarda koʻrsatilgan elektro-
skuterlarda shunday masalalar kuzati-
layotgan boʻlsa, havoda harakatlanadigan 
dronlar qanday toʻqnashuv va noxush 
(hatto fojiali) holatlarni keltirib chiqarishi 
mumkin. Qolaversa, dronlarning mum-
kin boʻlmagan joylarda uchish xavfi ham 
mavjud. Shu bois, ulardan himoyalanish 
tartibi boʻyicha mamlakatimizda tegishli 
organ vakillari oʻz faoliyatini olib boradi. 
Shu ningdek, UUQlar uchish zonasi, aero-
portlar va ularning atrofida taqiq tizimi 
qoʻyilgan. Uchish mumkin boʻlmagan 
boshqa joylarda esa antidronlar orqali hi-
moyalanish tizimi mavjud.

— Markazdagi “dronlar parki” ham 
himoya tizimi vazifasini oʻtaydimi yoki 
boshqa maqsadlarga qaratilganmi? Umu-
man, ushbu park nima uchun kerak?

— Hozir “Geoinnovatsiya markazi”da 
mingga yaqin turli xil vazifalarni bajaruv-
chi dronlar mavjud, shundan 10 ga yaqini 
“dronlar parki” lineykasiga joylashtirilgan. 
Bu yerda turli xildagi dronlarni oʻrganish, 
tahlil qilish, koʻrikdan oʻtkazish va mahalliy-
lashtirish ishlari olib boriladi. Ayni paytda 
maydonchamizda 4 parrakli kvadrokopter 
“Rhantom 4 pro”, “matrice 30T”, 6 par-
rakli geksakopter, koʻtarilishi va qoʻnishi 
vertikal, uchishi esa samolyot rejimidagi 
gibrid, vodorod yoqilgʻisidagi “Hydrogen”, 
suspenziya sepadigan “Swift” dronlar bor. 
Dron-shou tadbirlari uchun moʻljallangan 

mikro dronlar kompleksi ham shu yerda. 
Aytish joizki, dron-shoularni oʻtkazish 

Markaziy Osiyoda birinchi boʻlib 
Oʻzbekistonda, 2018-yildan boshlan-
gan. Hozirgi kunga kelib esa ancha 
 ommalashib boryapti. Odatda “Dron-
shou” tadbirlarini oʻtkazish uchun mini-
mum 250 dona, maksimum 850 dona 
mikro drondan foydalanamiz. Joriy yil 
boshidan buyon 8 marotaba ana shun-
day shouni oʻtkazdik. Hozir bizda mav-
jud dronlarning eng kichik vazni 450 
grammni, eng ogʻiri esa 7-8 kilogrammni 
tashkil qiladi. Fermer xoʻjaligi yerla-
rini oʻgʻitlashda ishlatiladigan “Swift” 
va vodorod yordamida harakatlanuvchi 
 “Hydrogen” bundan mustasno. 

Ushbu apparatlarning imkoniyatlari 
ham turlicha, yaʼni dronlar modeliga koʻra 
takomillashib boraveradi. Eng zamo-
naviy oʻzi uchar qurilmalar, odatda, av-
tomatik uchish va qoʻnish, belgilangan 
nuqtalarni uchib oʻtish, moʻljal olishni 
intellektual boshqarish, parvoz nuqta-
siga qaytish, cheklangan joylar toʻgʻrisida 
ogohlantirish kabi funksiyalarga ega. Ular 
 “Android” va “iOS” operatsion tizimlarini 
qoʻllab-quvvatlaydi, “Glonass” va “GPS” 
navigatsiya tizimida ishlaydi. Yurtimizda 
foydalaniladigan dronlar vazifasiga koʻra, 
20 daqiqadan 2,5 soatgacha, joylashu-
viga qarab 30 kilometr masofaga parvozni 
amalga oshiradi. Bu koʻrsatkichlar yangi 
modellarda yanada yuqoriroq.

Zamonaviy qurilmalarni boshqarish, 
amaliyotda foydalanish oson emas. Bu-
ning uchun tegishli bilimga ega mutaxas-
sislar zarur. Shu bois, markaz tomonidan 
oʻtgan yili uchuvchisiz uchish qurilma-
larini boshqarish boʻyicha 255 boshqa-
ruvchi operator oʻqitildi. Ular zamonaviy 
qurilmalarni oʻrganib, ish jarayonida faol 
qoʻllayapti. Qolaversa, korxona mutaxas-
sislari tomonidan dronlarning akkumulya-
tor batareyalarini sovuq mavsumda isitib 
beradigan “transport qutisi”, apparat kom-
pasini zavod holatiga qaytaradigan quril-
ma yaratildi. “Transport qutisi” uchuvchi-
siz uchish apparatlari toʻgʻrisidagi barcha 
maʼlumotlarni berib borish vazifasini ham 
bajaradi. Yaʼni dron qaysi balandlikda, 
qayerda, qachon uchayotgani haqidagi 
xabarlarni beradi. Hatto UUQ favqulodda 
holatga tushib qolganda ham “transport 
qutisi”dan foydalanish va maʼlumotlarni 

olish mumkin. Bir soʻz bilan aytganda, u 
samolyotda boʻladigan “qora quti” vazifa-
sini bajaradi.

Markazdagi dronlar har 3 oyda texnik 
koʻrikdan oʻtkaziladi. Qurilmalarda, aso-
san, tashqi korpus shikastlanishi, kamera 
tizimi, elektrodvigatellar bilan bogʻliq no-
sozliklar koʻp uchraydi. Shunday hollarda 
darhol mutaxassislar tomonidan tuzatiladi.

— Dron qurilmalarini yurtimizda 
ham ishlab chiqarish boshlangan. Bu 
borada bir qancha loyihalar borligi-
dan xabardormiz. Ammo nima uchun-
dir mahalliylashtirish jarayoni hamon 
sustdek?

— Ochigʻi, dronlar oddiy va oson 
 strukturali qurilma emas. Uning murakkab 

mexanizmi uzoq muddatli tadqiqot ishla-
rini talab etadi. Qolaversa, ushbu apparat-
larda aniqlik eng asosiy jihat boʻlgani bois, 
uni tezkorlik bilan ishlab chiqarish yara-
maydi. Shunga qaramasdan, dronlarni 
mahalliylashtirish boʻyicha aniq ishlarimiz 
bor. Ularning koʻplab turlari mahalliy sha-
roitda yaratilgan, faqat aksariyati tajriba-
sinov jarayonlarida. Bir necha bosqichli 
sinovlardan oʻtgachgina, ishlab chiqarish-
ga tatbiq etiladi. 

Masalan, oktabr oyida boʻlib oʻtgan 
“InnoWeek — 2023” innovatsion gʻoyalar 
haftaligida mamlakatimizda ishlab chiqa-
rilgan birinchi dronning taqdimoti oʻtkazildi. 
“Humoyun agro” deb nomlangan ushbu 
qurilma qishloq xoʻjaligida foydalanish-
ga moʻljallangan. U 200 kilo gramm yuk 
koʻtarish quvvatiga ega, tajriba sinovlari-
da 1 soat davomida toʻxtamasdan uchib, 
oʻrtacha 50-70 gektar maydonga 160 litr 
kimyoviy vosita bilan ishlov bergan. 

Hozirgi vaqtda yurtimiz hududiga 
uchuvchisiz uchish apparatlari, asosan, 
Xitoydan import qilingani bois, quril-
mani oʻzimizda ishlab chiqarish sama-
rali,  albatta. Chunki mahalliy sharoitda 
arzon, kamxarj turdagi dronlarga talab 
ortib boryapti. Shu bois, “Geoinnovatsi-
ya markazi”da ham gibrid, multikopter 
turdagi dronlarni ishlab chiqarish, ularning 
akkumulyatorlarini quvvatlash va optimal-
lashtirish boʻyicha ilmiy tadqiqot ishlari 
davom et yapti. Mutaxassislarimiz tomoni-
dan samolyot tipiga kiruvchi qoʻzgʻalmas 
qanotli aerofoto-suratga moʻljallangan 
uchuv chisiz uchish apparati loyihasi usti-
dagi ishlar yakunlovchi bosqichda. 

Markazda bir nechta yoʻnalishda 
dronlarni modernizatsiyalash va mahal-
liylashtirish boʻyicha tadqiqot ishlari olib 
borilmoqda. Birinchi yoʻnalish dronlarni mo-
dernizatsiyalash boʻlib, bu borada sovuq 
haroratli rejimlarda dronlarda namlik kon-
densatsiyasi kelib chiqishining oldini  olish 
boʻyicha isitiluvchi transportirovka qutilari 
ishlab chiqildi. Natijada sovuq haroratli sha-
roitlarda dronlarni issiq holda saqlash, ichki 
namlik kondensatsiyasining oldini  olish im-
koni yaratildi. Bundan tashqari, dronlarni 
aniq dislokatsiyasida xalaqit beruvchi omil 
hisoblangan qoldiq magnitlashuvni barta-
raf etuvchi elek tromagnit katushkasi ishlab 
chiqilib, shu orqali dronlarda yuzaga ke-
ladigan qoldiq magnitlashuvni toʻliq bartaraf 
qilish usuli yaratildi. Bu yangiliklarga ishlab 
chiqaruvchi kompaniyalar tomonidan katta 
qiziqish bildirilmoqda. 

Ikkinchi yoʻnalish — dronlardan texnik 
diagnostika ishlarida foydalanish. Bunda 
dronlardan quyosh stansiyalari va bi-
nolarning tom qismiga oʻrnatilgan qu-
yosh panellarini yuqoridan turib, maxsus 
teplovizor kameralari orqali ish jarayoni-
dagi issiqlik fonini videotasvirga tushirish 
sinovlari yakunlandi. Oʻtkazilgan tajribalar 
issiqlik foni tasvirlarining nuqson paydo 
boʻlgan panelini oʻz vaqtida aniqlash va 
uni yangilash, eng asosiysi, panellarda 
yongʻin kelib chiqishining oldini olish 
mumkin boʻlishini koʻrsatdi.

Shuningdek, gibrid turdagi hamda oʻt 
oʻchirish amaliyotini amalga oshiruvchi 
uchuvchisiz uchish apparatlarini ish-
lab chiqarish loyihalari davom etmoqda. 
Barcha sinov parvozlari muvaffaqiyatli 
oʻtgach, qurilmalarning seriyali ishlab 
chiqarilishi boshlanadi.

Yaʼni maqsadimiz nafaqat son, balki si-
fat jihatdan yuqori texnologiyali dronlarni 
ishlab chiqarishdan iborat. Yaqin yillarda 
mamlakatimizning turli sohalarida mahal-
liy dronlar xizmatidan foydalanilayotgani-
ga guvoh boʻlamiz. Ular qator vazifalarni 
olis masofadan turib ham yuqori aniqlikda 
bajarish orqali tarmoqlar rivojiga katta his-
sa qoʻshadi. Qurilmaning zamonaviy im-
koniyatlari esa yurtimizdagi raqamlashti-
rish jarayonini faollashtiradi. 

“Yangi Oʻzbekiston” muxbiri
Iroda TOSHMATOVA suhbatlashdi.

QISHLOQ XO‘JALIGIGACHA
KATTA SHOULARDAN

O‘zbekistonda dronlardan 
qanday maqsadlarda foydalanilyapti?

Yaqin yillarda mamlakatimizning turli sohalarida 
mahalliy dronlar xizmatidan foydalanilayotganiga 
guvoh boʻlamiz. Ular qator vazifalarni olis masofadan 
turib ham yuqori aniqlikda bajarish orqali tarmoqlar 
rivojiga katta hissa qoʻshadi. Qurilmaning zamonaviy 
imkoniyatlari esa yurtimizdagi raqamlashtirish 
jarayonini faollashtiradi. 

Oxirgi yillarda yurtimiz boʻylab 
dron-shoularni oʻtkazish ommalashib 
boryapti. Katta tadbirlar, bayramlarda 
yuzlab, minglab oʻzi uchar qurilmalar 
ishtirokida koʻrsatilayotgan bunday 
tomoshalar odamlarga qiziq. “Dron” 
nomi bilan tanilgan ixchamgina oʻzi 
uchar apparatning imkoniyati boshqa 
yoʻnalishlarda ham bizlarni hayratga 
solishda davom etmoqda. Ushbu 
qurilma bajara oladigan vazifalari 
bilan dunyoni zabt etib boʻldi va undan 
deyarli barcha sohada foydalanish 
mumkin. Jahonga mashhur “Amazon” 
kompaniyasi yuklarni eltib berishda 
dronlardan foydalanayotgan boʻlsa, 
Singapurda allaqachon ofitsiant-
dronlar paydo boʻlib, mijozlarga xizmat 
koʻrsatyapti.

YANGI O‘ZBEKISTON

ILMSIZ QALB BO‘LARMIDI SALOMAT

2023-yil 3-noyabr, 229-son

Ustozlarimiz bizga shunday taʼlim ber-
ganlarki, kishi qoʻlida bor neʼmatga shukr 
qilishi rizqning yanada ziyoda boʻlishiga 
olib keladi. Mustaqillik, hurlik, ozodlik 
neʼmati yetgan ekan, buning shukri sifatida 
ong-shuurimizda hur fikrlar shakllanib bora-
veradi. 

Insoniyat hayotida oʻchmas iz qoldirgan 
ulkan tariximiz, buyuk bobokalonlarimiz 
maʼrifat nurini yer yuzi boʻylab taratganini 
bugun yosh avlod oʻqib-oʻrganmoqda, ibrat 
olib, ilhomlanib, gʻayratiga-gʻayrat qoʻshilib, 
ajdodlariga munosib boʻlishga intilmoqda. 
Bevosita oʻzim faoliyat yuritayotgan ilm dar-
gohi haqida gapiradigan boʻlsam, bundan 
oʻttiz yil oldin oʻzbek tilidagi oʻquv darsliklari 
yoʻq edi hisob. Islom olamining peshvolari 
boʻlgan ulugʻ ajdodlarimiz tomonidan yara-
tilgan va dunyo xalqlari tomonidan keng 
oʻrganib kelinayotgan ilmiy asarlar soʻnggi 
yillarda oʻzbek tiliga oʻgirilayotgani katta 
voqea boʻldi. Talabalar uchun qulay imkoni-

Ulkan isteʼdod sohibi, qozoq shoiri 
Magʻjan Jumaboy ijodi, undagi erkka, 
hurriyatga boʻlgan tashnalikni koʻpchilik 
Choʻlponning ijodiga qiyoslaydi. Magʻjan 
xuddi Choʻlpon kabi dastlab eski maktabda 
va madrasada oʻqidi, soʻng Tataristonda 
Olimjon Ibrohimovdan saboq oldi. Keyin 
esa Toshkentda maʼlum muddat yashab, 
ijod qildi… Ularning hayotigina emas, ijod-
lari ham oʻxshash. 

Zaki Validiy bu ikki shoir haqida “Magʻjan 
va Choʻlpon bir butun millatning dardini 
kuylagan bir-biriga oʻxshash shoirlar, ora-
dagi farq faqat ularning ismlaridadir. Ular 
turkiy millatning ori va vijdoni edi”, deb yoz-
gan. 

Ularning asarlaridagi oʻxshatish va 
timsollar ham bir-biriga yaqin. Magʻjan 
Choʻlpon ijodida tasvirlanganidek, shoʻro 
tuzumini qorongʻi tunga qiyoslar, Gʻarb de-
ganda bosqinchilarni, Sharq deganda maz-
lum turkiy ellarni tushunardi. “Oʻz millatini 
sevgan kishi millat baxti uchun oʻz baxtini 
qurbon qiladi”, degan edi Magʻjan Jumaboy. 
Oʻzi aytganidek, turkiy-qozoqning buyuk 
shoiri Stalin qatagʻonining qurboni boʻldi. 
Darhaqiqat, bir davrda yashagan bu ikki 
jadid shoirlarda mavzu va obrazlar tanlash-
da, ijodiy kayfiyatda ham oʻxshashlik koʻzga 
tashlanadi.

Turkiston — ikki dunyo eshigi bu,
Turkiston — har bir turkning beshigi bu,
Turkiston — Tangri bergan muqaddas joy,
Turkiston — har bir turkka sochar yogʻdu.

Magʻjan Jumaboyning ushbu “Turkis-
ton” sheʼri gʻoyaviy-badiiy ahamiyati ji-
hatdan Choʻlponning “Goʻzal Turkiston” 
sheʼridan koʻtarinki kayfiyatda ekani bilan 
farqlansa-da, ijodiy niyat ikki shoirda ham 
bir:

Birlash, ey xalqim, kelgandir chogʻi,
Bezansin endi Turkiston bogʻi.

Adabiy do‘stlik – abadiy do‘stlik

 “BIR UMRGA BIRLASHTIRDIqardoshlik bergan yalov”
Oʻzbekiston va Qozogʻiston oʻrtasidagi doʻstlik, qardoshlik, yakdillik 
ruhi bu ikki xalq adabiyotida ham boʻy koʻrsatadi. Xalq ogʻzaki 
ijodidan tortib, jadidchilik adabiyoti namoyandalari ilgari surgan ilgʻor 
gʻoyalarda ham, zamonaviy oʻzbek-qozoq adabiyoti anʼanalarida ham 
xalqlarimizning oʻzaro birdamligi, ogʻizbirchiligi aks etadi. 

Rashid XO‘JAMOV, 
“Yangi O‘zbekiston” muxbiri

— Oʻzbek va qozoq xalqlarining qavmu 
qarindoshlik, doʻstu birodarlik munosabatlari 
tarixi uzoq oʻtmishga borib taqaladi, — deydi 
Oʻzbekiston Yozuvchilar uyushmasi xalqaro 
aloqalar va badiiy tarjima boʻlimi bosh muta-
xassisi Risolat Haydarova. — Ular qadimdan 
yonma-yon yashab, bir buloqdan suv ichib, 

oʻzaro ahil va inoq hayot kechirib kelgan. 
Xalqlarimizning tarixi, urf-odati, tili va taqdiri 
ham mushtarak. Oʻzbek va qozoq ellari-
ning adabiyoti ham qon-qardoshdir. Oʻzbek 
adabiyotining koʻplab taniqli namoyandalari 
— Gʻafur Gʻulom, Oybek, Uygʻun, Mirtemir, 
Maqsud Shayxzoda, Zulfiya, Hamid Gʻulom, 
Mirmuhsin, Asqad Muxtor, Nosir Fozilov qo-
zoq xalqining hayoti, samimiy va begʻubor 
qalbi, orzu-armonlari haqida oʻz asarlarida 
koʻplab ajoyib fikrlarni bitib qoldirgan va 
qardoshlarimizning yetuk ijod namunalarini 
oʻzbek tiliga tarjima qilgan. 

Akademik shoirimiz Gʻafur Gʻulomning 
qozoq xalqiga atab yozgan “Qozoq eli-
ning ulugʻ toʻyi” deb nomlangan sheʼridagi 
quyidagi satrlar ham yuqoridagi fikrlarning 
yorqin dalili boʻla oladi. 

Azamat xalq — ulkan qozoq,
Oʻzbek elidan qutlov.

Bir umrga birlashtirdi
Qardoshlik bergan yalov.
Qozoq xalqi “Oʻzbek — oʻz ogʻam” 

desa, oʻzbeklar “Yoʻldoshing qozoq boʻlsa, 
yoʻlingdan adashmaysan”, deydi. Bu soʻzlar 
asrlardan beri davom etib, har ikkala qar-
dosh xalqning qon-qoniga singib ketgan 
birodarlik, doʻstlik tuygʻularining yorqin ifo-
dasiga aylangani ham ayni haqiqat.

Oʻzaro xayrixohlik ruhi nafaqat urf-odat, 
anʼanalar hamda asarlarda, balki ikki yurt 
ijodkorlari shaxsiyatida ham koʻzga tash-
lanadi. Birgina misol, XX asrning 50-yillari 
oʻrtalarida sobiq Ittifoq tepasida oʻtirgan 
millatparvarlar qotili oʻlimidan keyin Abdulla 
Qodiriyni oqlash masalasini birinchilardan 
boʻlib qozoq maʼrifatparvari Muxtor Avezov 
koʻtarib chiqadi. Bu haqda Izzat Sultonov 

quyidagilarni yozadi: “Abdulla Qodiriyni 
oqlash masalasini birinchi boʻlib Moskvada 
Muxtor Avezov koʻtargan edi. Bu satrlarning 
muallifi bilan suhbatda Avezov bu ishni ni-
madan boshlash haqida ham yaxshi masla-
hat bergan edi: “Abdulla Qodiriy “Oʻtkan 
kunlar” romanida Rossiyaning Sharqqa 
nisbatan progressiv rol oʻynaganini birin-
chi boʻlib koʻrsatdi: Otabekning Shamayga 
sayohati haqidagi hikoyasida bu fikr yax-
shi ifoda etilgan. Qodiriyni reabilitatsiya 
uchun harakat boshlang va mana shuni 
dastak qilib oling”. Bu soʻzlar aytilgan ma-
halda Rossiyaning Sharqqa nisbatan ijo-
biy roli har jihatdan boʻrttirib koʻrsatilar edi 
va shu sababli reabilitatsiyaning muvaf-
faqiyati uchun ishni Qodiriyning xizmatini 
namoyish etishdan boshlash u vaqtdagi 
murakkab sharoitda ishning muvaffaqiyatini 
taʼminlovchi faktor boʻlib qoldi…”.

Soʻnggi yillarda mamlakatlarimiz rah-
barlarining qatʼiy siyosiy irodasi, saʼy-
harakati tufayli Oʻzbekiston va Qozogʻiston 
oʻrtasidagi oʻzaro ishonch va yaxshi 
qoʻshnichilikka asoslangan munosabatlar-
ning yanada rivojlanib borayotgani xalqlari-
mizni birdek mamnun etmoqda.

Davlatimiz rahbarining 2018-yil 13-mart-
dagi “Buyuk qozoq shoiri va mutafakkiri 
Abay Qoʻnonboyev ijodiy merosini keng 
oʻrganish va targʻib qilish toʻgʻrisida”gi 
qarori ga asosan mamlakatimizning oʻrta 
va oliy taʼlim muassasalarida ulugʻ qozoq 
shoiri ning ijodiga bagʻishlangan tanlov-
lar, maʼrifiy tadbirlar tashkil etilib,  uning 
merosi ilmiy tadqiqotlar uchun mavzu 
boʻlib kelmoq da. Har yili 10-avgust kuni 
Oʻzbekistonda ulugʻ qozoq shoiri Abayning 
tavallud kuni nishonlanadi. Toshkent shah-
ridagi shoir haykali poyiga gullar qoʻyilib,  
adabiy-maʼrifiy tadbir oʻtkaziladi.

2022-yil 10-11-noyabrda Samarqand 
shahrida boʻlib oʻtgan Turkiy davlatlar tash-
kiloti sammitida davlatimiz rahbari tomoni-
dan TURKSOYga aʼzo davlatlar rahbarlari-
ga “Turkiy adabiyot durdonalari” 100 jildli 
asarlar majmuasi sovgʻa qilindi.

“Turkiy adabiyot durdonalari” majmuasi-
ning oʻn jildi qozoq adabiyoti namunalariga 
ajratilgan. Aytish kerakki, Abay, Muxtor 
Avezov, Gʻabit Musrepov, Qalmaqon Ab-
duqodirov, Anvar  Olimjonov, Oʻljas Sulay-
monov, Muxtor Shoxonov asarlari oʻzbek 
kitobxonlariga avvaldan yaxshi tanish. 
Majmuada ushbu yozuvchilar bilan bir qa-
torda qozoq adabiyotining mumtoz vakili 

Jambul, XX asr qozoq adabiyoti vakillari 
Magʻjan Jumaboy, Shokarim Xudoyberdi 
oʻgʻli, Ahmad Boytursunov asarlari, Joʻbon 
Moʻldagʻaliyev, Muqagʻali Maqatoyev, Tu-
manboy Moʻldagʻaliyev sheʼrlariga alohida 
jild ajratildi.

Majmua uchun Oʻljas Sulaymonovning 
“Az i Ya” asari, shoirlar Saken Seyfullin, 
Ilyos Jonsugʻurov sheʼrlari, yozuvchilar 
Gʻabiden Mustafin, Bovurjon Moʻmish 
oʻgʻli asarlari maxsus tarjima qilindi.  
Yana alohida ikki jildda zamonaviy qo-
zoq sheʼriyati va nasri antologiyasi chop 
qilindi. Antologiyalar uchun materiallar 
Qozogʻiston Yozuvchilar uyushmasi to-
monidan taqdim etildi. Unga zamonaviy 
qozoq adabiyotida munosib oʻrin egallab 
kelayotgan 91 nafar shoirning sheʼrlaridan 
namunalar hamda 46 nafar yozuvchining 
hikoyalari kiritilgan. 

Qozogʻiston Prezidenti Qasim-
Jomart Toqayevning 2022-yil dekabrdagi 
Oʻzbekistonga safari chogʻida mam-
lakatimiz rahbari Shavkat Mirziyoyev qozoq 
adabiyotining atoqli namoyandalaridan biri, 
adib Kamol Toqayevning oʻzbek tiliga tar-
jima qilingan nasriy toʻplamini Qozogʻiston 
Prezidentiga sovgʻa qildi. 

2023-yil sentabrida Almati shahrida “Qo-
zoq detektivining otasi” deb  eʼtirof etiladi-
gan yozuvchi Kamol Toqayev tavalludining 
100 yilligi nishonlandi. Unda oʻzbekistonlik 
yozuvchilar ham ishtirok etib, yozuvchi-
ning oʻzbek  tiliga tarjima qilingan kitobi 
Qozogʻiston Yozuvchilar uyushmasiga tor-
tiq qilindi.

Taʼk id lash lozimki ,  2018-yi lda 
Oʻzbekiston va Qozogʻiston Yozuvchilar 
uyushmasi oʻrtasida hamkorlik toʻgʻrisida 
memorandum imzolangan. Shundan beri 
hamkorlikda qator ijodiy loyihalar amalga 
oshirib kelinadi. Shunday loyihalardan 
biri “Yuz sheʼr” — “Juz oʻlen” ijodiy loyi-
hasidir. Unga koʻra, yigirma nafar yosh 
oʻzbek shoiriga tegishli yuzta sheʼr qozoq 
tiliga tarjima qilinib, Almatida chop etildi. 
Toshkentda esa yigirma nafar yosh qo-
zoq  shoirining yuzta sheʼri oʻzbek tilida 
nashrdan chiqdi. 

Quvonarlisi, Almati shahrida chop qili-
nadigan “Tan sholpan” jurnali 2023-yilni 
“Oʻzbek adabiyoti yili” deb belgilagan. 
Ushbu loyiha doirasida zamonaviy oʻzbek 
adabiyotining qator vakillari yozgan sheʼr 
va hikoyalar qozoq tilida nashr etilyapti. 
Yil boshidan beri yozuvchilar Xayrid-
din Sulton, Xurshid Doʻstmuhammad, 
Nabi Jaloliddin, Uygʻun Roʻziyev, Risolat 
Haydarova, Zulfiya Qurolboy qizi, Baho-
dir Qobul, Shoyim Boʻtayev, Normurod 
Norqobilov hikoyalari, shoirlar Eshqobil 
Shukur, Halima Ahmad, Farida Afruz, 
Zulfiya Moʻminova, Rustam Musurmon, 
Muhiddin Omon, Salim Ashur, Shodmon-
qul Salomning turkum sheʼrlari qozoq ti-
lida chop etildi. 

Oʻzbekiston Yozuvchilar uyushmasi 
qoshida Qozoq adabiyoti kengashi faoliyat 
olib boradi. Bugungi kunda Yergash Ab-
duvalitov, Qaldibek Seydanov, Aqshagul 
Toʻlaganova, Oysuluv Axan qizi, Lola Ju-
nusova kabi ijodkorlarimiz Oʻzbekistonning 
koʻp millatli adabiyotida oʻz munosib 
oʻrniga ega. Yozuvchi Qaldibek Seydan-
ovning “Oʻzbekistonda xizmat koʻrsatgan 
madaniyat xodimi” unvoni bilan, taniqli 
shoira Aqshagul Toʻlaganovaning “El-yurt 
hurmati” ordeni bilan taqdirlangani fikrlari-
miz isbotidir.

Kecha yo bugun paydo boʻlib qolmagan 
bu azaliy aloqalar va doʻstlik rishtalari hali 
zamonlar osha adabiyot muhiblarining 
qalbiga surur bagʻishlaydi. Oʻzbeklarning 
sheʼr-u dostonlari, qissa va romanlari qo-
zoq kitobxonlari tomonidan sevib oʻqilgani 
kabi, qozoq tilida yaratilgan boy nazm va 
nasr javohirlari yurtimizda oʻquvchilar meh-
riga sazovor boʻlaveradi. Bu asarlar ruhni 
tarbiyalab, xalqlar, millatlar oʻrtasida tinch-
lik va totuvlik gʻoyalarini mustahkamlashda 
davom etadi.

Mulohaza

Odam bolalariga berilgan neʼmatlarning eng sharaflisi ilmdir. 
Ilm asosida yashab oʻtilgan umr salmoqli va sharafli. Zero, 
jamiyatning eng kichik qismi boʻlgan oila ham maʼrifat nuriga 
muhtoj. Allomalar taʼkidlaganidek, ilmsiz qalb hech qachon 
salomat boʻlmaydi. Qolaversa, butun boshli jamiyat yuksak 
tafakkur asosida farovonlikka erishadi. Chunki maʼnaviyat va 
maʼrifat ustuvor boʻlgan joydagina xotirjam hayot boʻladi.

yatlar yaratilib, ular bu kabi nodir  asarlarni 
 joriy alifbodagi oʻzbek tilida oʻqimoqda. Av-
valgi talabalar diplom ishini tayyorlashda 
koʻp mashaqqat chekkaniga guvohmiz. 
Bugunga kelib, diplom ishi yozayotgan ta-
labalar oʻzbek tilidagi manbalardan keng 
foydalanmoqda. Bu jarayon diplom ishi 
saviyasi ham keskin oʻsishiga olib keldi. 
Mavzuga taalluqli koʻplab adabiyotlardan 
foydalanish imkoniyati yaratildi. Oldinlari 
adabiyotlar noyob nusxalar hisoblanib, 
barcha talabalar foydalanishi imkonsiz edi. 
Buning ustiga, yirik ilmiy asarlar matnlari 
magʻzini chaqishga barcha talabaning ham 
ilm salohiyati yetmagani bor gap. Albatta, 
buni tabiiy qabul qilganimiz holda saviya 
qanchalik ekani maʼlum edi. Darslikning 
oʻzbek tilida boʻlishi talabaning qimmatli 
vaqtini tejayapti. 

Shuningdek, fanlar haqida yetarlicha 
tushuncha hosil qilinganidan keyin arab 
tilini, qolaversa, boshqa xorijiy tillarni 

oʻrganishga ham imkoniyat yaratilmoqda. 
Birgina oʻz tilimizda adabiyotlar koʻpayib 
borishi talabalarning ilm olish darajasi 
olgʻa siljishiga sabab boʻlmoqda.  Shu bi-
lan birga, yoshlarning ilmga mehri ortib, 
tadqiqotlarini davom ettirishga ragʻbati 
kuchaymoqda. Buning natijasida magistra-
tura, doktorantura bosqichlariga talabgorlar 
koʻpaydi. Inshaalloh, yaqin kelajakda ulugʻ 

ajdodlarimizga munosib ilmga asl ishtiyoq-
mand boʻlgan avlodlar dunyo sahnasida 
boʻy koʻrsatishiga ishonamiz. 

Shunday zavq-shavq bilan ilm olayot-
gan talabalar koʻz oʻngida qad rostlayot-
gan Oʻzbekistondagi islom sivilizatsiyasi 
markazi binosi ularning gʻayratiga-gʻayrat 
qoʻshmoqda. Oldingi davrda faqat baka-
lavr darajasini egallash ham katta yutuq 

boʻlib koʻrinar edi. Bugun magistrlik, dok-
torantura darajasiga ham keng yoʻl ochildi. 
Izlanuv chan yoshlarimiz Islom sivilizatsi-
yasi markazida ilmiy izlanishlarni davom 
ettirish bilangina cheklanib qolmay, xalqaro 
miqyos da oʻz bilim-salohiyatini namo-
yon qilishiga ham keng yoʻl ochib berildi. 
Yosh olimlari miz salohiyatini butkul ilmga 
bagʻishlab, ichki imkoniyatlarini toʻlaligicha 
ishga solayotganiga guvoh boʻlib turibmiz. 
Ikki-uch tilda fikrini bemalol bayon qiladigan 
darajaga erishgan talabalar soni tobora 
ortib bormoqda.  

Yer sayyorasidagi ulkan qitʼalar-u okean-
largacha, osmonoʻpar togʻlardan tortib, 
cheksiz choʻl-u biyobonlargacha bir-biriga 
shunday mutanosiblik bilan yaratilganki, 
undagi har bir zarra oʻziga tegishli vazi-
fani bajarayotganini bugun zamonaviy ilm 
kashfiyotchilari isbotlamoqda. Ilm sharafli 
neʼmat ekanini shundan ham bilsak boʻladi. 

Ustozlarimizning taʼrif berishicha, dun-
yo hayoti shunday bir intizom bilan yara-
tilganki, qirq boʻlakdan oʻttiz toʻqqiz qismi 
mehnat-mashaqqat va birgina qismi rohat-
farogʻatdir. Bu jarayon odamning ham jis-
moniy holatida, ham ruhiy holatida ifodasini 
toparkan. Bugun bizga muyassar boʻlgan 
neʼmatga shukronalik keltirib, umid bilan 
oldinga boraversak, koʻzlagan maqsad-
larimizdan ham yaxshirogʻiga erisharkan-
miz. Oliy maqsad boshqa xalqlardan kam 
boʻlmagan holda xalqimiz tinch-totuv ham-
da farovonlikda umr kechirishidir.

Bugun yurtimizda ilm yoʻlida juda katta 
ishlar qilinayotgani boshqa hamma soha-
dagi rivojlanishning fayz-u ziynati boʻlib 

turibdi. Negaki, ilm egallagan yoshlar har 
narsaning qadriga yetadi. 

Xulosa oʻrnida aytish mumkinki, uzoq 
yillik istibdod davrida butkul izdan chiqa-
rilgan tafakkurimiz, xarob boʻlgan yurtimiz 
bir lahzada oʻz oʻrniga qaytib qolmaydi. 
Ellik yilda el oʻzgaradi, degan gap bor. 
Bu bejiz emas. Hammasiga vaqt kerak. 
Tanqid qilish bilan maqsadga erishil-
maydi, umid va ishonch bilan olgʻa inti-
lish maqsad yoʻlidir, deydi ustozlarimiz. 
Demak, bizdan talab etiladigani birdamlik 
bilan harakat qilish, kundan-kun chiroy 
ochib borayotgan yurtimizga oʻz hissa-
mizni qoʻshishdir. Kechagidan buguni, 
bugunidan ertasi yaxshiroq boʻlishiga 
ishonchi ortib borayotgan talabalar soni 
kengayaversin. Yaxshi niyat bilan qadam 
tashlashda davom etsak, imkoniyatlar 
ham yashirin  eshiklarini ochib boravera-
di. Bugungi jarayon ichida yashab turga-
nimiz bois, oʻzgarishlarni yaxshi baholay 
olmayapmiz. Aslida, biz eng baxtiyor 
odamlarmizki, neki oʻylasak va yaratsak 
oʻzimiz uchun, yurt ravnaqi uchun zamin 
hozirlayapmiz. Shu bois, har bir sohada 
jadal harakatlanish kuzatilmoqda. Biz, 
ilm ishtiyoqmandlari ham kelgusi avlodga 
ilmiy-maʼrifiy merosimizni yetkazishda 
jonbozlik koʻrsatish har birimizning qutlugʻ 
vazifamiz ekanini unutmasak boʻlgani...

Abdulhamid JUMANOV,
Imom Buxoriy nomidagi 
Toshkent islom instituti 

